
BUFAKAZI BEKUVUKA KWAKHE

 Ngiyabonga, Mnaketfu Neville. Sanibonani ekuseni,
bangani. Kuhle kuba lapha etabernakeli futsi manje

ekuseni, kutokhonta iNkhosi Jesu. Lena yinkonzo yetfu yesibili
yalabanengi betfu, namuhla. Besilapha kusesekuseni, manje
ekuseni, neNkhosi yahlangana natsi ngendlela lemangalisako.
Futsi ngangehlile kutsi ngikhulume nebafo imizuzu lembalwa,
futsi ngingakagadzi ngisho nekutsi ngibe nesihloko. Futsi,
intfo yekucala niyati, ngatikhandza ngishumayela. Futsi lapho
sibenesikhatsi le—lesihle kakhulu, futsi siyabonga eNkhosini
ngaloku.
2 Manje, siyacolisa, kulelitabernakeli lelincane lapha asinayo
indzawo yekuhlala kwentela bantfu nje labatofanele basukume
kanjalo. Ngiyakutondza loku, kabi kabi, kodvwa nguloko
kuphela lesingakwenta kulesikhatsi lesi. Ngako sitotama
kunganibambi sikhatsi lesidze kakhulu; kubingelela lokuncane
nje kweliPhasika kini nonkhe. Futsi sitokhulekela bantfu
labagulako, manje ekuseni, njengoba kuniketiwe. Futsi
kwangatsi iNkhosi ingengeta tibusiso taYo kuyo yonkhe
intfo lesiyentako, ngoba nguleyonhloso lesiyitele lapha, kutsi
Nkulunkulu utohlangana natsi futsi asibusise.
3 Manje, inkonzo yakusihlwa yinkonzo yembhabhatiso.
Futsi nine lenisengakabhabhatiswa ngekucwiliswa, futsi nifisa
kakhulu kwenta njalo, ngani, sitoniumema lapha kusihlwa.
Wotani, nilungisele, futsi niletse tembatfo tenu tembhabhatiso,
ngoba silangatele inkonzo lenkhulu lapha kusihlwa, ngendlela
yembhabhatiso.
4 Futsi manje, namuhla, njengoba kuliPhasika, nalabanengi
benu sebavele ba, mhlawumbe, etinkonzweni tenu lucobo, noma
lapha enkonzweni yekuphuma kwelilanga. Siyajabula kuba nani
kulencenye ye…yenkonzo yetfu namuhla.
5 Kodvwa kuchubeka ngenkhulumo lencane yeliPhasika,
manje ekuseni, sitoninakisa ngale eVangelini laJohane
loNgcwele, sahluko 21, nemavesi 3 nele 4. Bese-ke kuba
ngale kuMakho loNgcwele i…noma Lukha loNgcwele, njalo,
emashumi lamabili-…noma sahluko sema 49. Ngifisa kufundza
nje imizuzwana lembalwa. Kucala, Johane loNgcwele 21.

Simoni Phetro watsi kubo, ngiya kuyodweba.
Batsi kuye, Natsi sihamba nawe. Baphuma, futsi
bangena emkhunjini masinyane; futsi ngalobo busuku
ababambanga lutfo.
Kodvwa ngesikhatsi kusa seku…kufika, Jesu

wema elugwini: kodvwa bafundzi abatanga kutsi
kwakunguJesu.

6 Kwangatsi iNkhosi ingengeta tibusiso taYo kuleyoncenye
yeLivi. Khona-ke, kuLukha 49…sahluko, futsi sicale ngelivesi
lema 27.

Futsi acala kuMosi nakubaprofethi bonkhe,
wabachazela…yonkhe imibhalo tintfo leticondzene
naye.
Base basondzela edvute nesigodzi, lapho bebaya

khona: futsi wenta kwangatsi utochubekela kancane
embili.
Kodvwa bamncengisisa, batsi, Hlala natsi: ngoba

sekuya ngekuhwalala, futsi nelusuku seluphelile.
Wangena kutsi ahlale nabo.
Kwase kuyenteka, lapho basehleti nabo ekudleni,

watsatsa sinkhwa, wase uyasibusisa, wase
uyasihlephula, wase uyabanika sona.
Nemehlo abo avuleka, futsi bamati;…

7 Kuphambana lokunje pho! Indzawo yinye, bebangaMati.
Nalendzawo, bebaMati, ngentfo letsite Layentile.

…wase uyanyamalala emehlweni abo.
Futsi befika base batsi kulomunye nalomunye,

Tinhlitiyo tetfu betingavutsi yini ngekhatsi kwetfu,
asakhuluma natsi ngendlela, futsi…usivulele imibhalo
na?

8 Manje singakhotsamisa tinhloko tetfu, kwemzuzwana nje
wemkhuleko.
9 Babe wetfu loseZulwini lonemusa, siyaKubonga, manje
ekuseni, ngalomcimbi lomkhulu lesinawo, kubutsana
ndzawonye eBukhoneni baKhristu, ekuvukeni; kutsi sibe
nalesiciniseko lesigcwele senhlanganyelo yebuNkulunkulu,
bahlanganyeli bekubetselwa kwaKhe, babetselwe naYe
etintfweni telive, futsi bavuswa kabusha futsi ekuPhileni
lokuPhakadze. Futsi lelitsemba leli libekwe ngekhatsi kwetfu
manje.
10 Futsi njengemprofethi wasendvulo, sitsi, “Siyati uMhlengi
wetfu uyaphila.” “Aphila njalo, ahleti ngesekudla sebuKhosi
Etulu; umPhristi loMkhulu lofanele, Loyo Love kuhlupheka
futsi angenta kusincusela etikwekuvuma kwetfu.” Sikubonga
kanjani pho Wena ngaloku! Tinhlitiyo tetfu tiyavutsa ngekhatsi
kwetfu uma sicabanga kutsi sinaMunye losimelele, namuhla,
eBukhoneni baNkulunkulu Somandla lomkhulu. Akafi, kodvwa
uyaphila, futsi sihleti eBukhoneni baKhe. Futsi Ukhona
konkhe, ndzawo tonkhe, wati tonkhe tintfo, umninimandla
onkhe emandleni, angenta tonkhe tintfo, wati tonkhe tintfo,
futsi uhlala akhona. SiKubonga kakhulu ngaleliCiniso lelihle
nalelikhatimulako lesiliphetse etifubeni tetfu namuhla, siLitusa
kakhulu!

11 Futsi, ekhatsi Lapho, Angatsintfwa kuvelana
nebutsakatsaka betfu, ngoba Wasihluphekela, atfwele kugula
kwetfu eKhalvari. Sijabula kakhulu ngaloko, kukwati namuhla,
nekwati siciniseko lesicondzile lesinaso manje. Uyaphila,
uyasikhulumela, uyasitsandza. Ungeke wavumela Bukhona
baKhe buchubeke natsi namuhla, bente kube liPhasika sibili!
12 Futsi, Nkulunkulu, kulabo labangaKwati manje ekuseni,
lababetive, longamati Khristu ekuvukeni, sikhulekela kutsi
Utofika ngemandla lamakhulu lagcwele, asusa tono tetimphilo
tabo futsi abanika tintfo letinhle taNkulunkulu, esikhundleni.
Siphe kona, Nkhosi. Kwangatsi lolusuku lungaveta loko ngoba
wonkhe longakholwa loseBukhoneni bebuNkulunkulu.
13 Busisa tonkhe tinkonzo emaveni onkhe, letibanjwe namuhla
esikhumbutweni salesikhumbuto lesikhulu.
14 Manje sita inceku yaKho lengazuzi, Nkhosi, njengoba
sitinikela cobolwetfu kuWe. Busisa wonkhe lolapha. Futsi
kwangatsi, uma inkonzo seyiphelile, kwangatsi singasho
njengalabo e-Emawuse ngalolosuku, “Tinhlitiyo tetfu
betingavutsi yini ngekhatsi kwetfu, njengoba Akhuluma natsi
endleleni na?” Siphe kona, Nkhosi, ngoba sikucela eGameni
laKhe. Amen.
15 Ekuniketeni kwelicebo lelikhulu laNkulunkulu
leliPhakadze lensindziso, kutsi kwenteka kanjani etikhatsini
letendlulile, ngesikhatsi Nkulunkulu enta umuntfu kutsi
abe sikhonti saKhe lucobo, Wamenta ngaleyondlela, kute
akhone. Bekatoba nesifiso sekukhonta. Futsi kusukela phansi
eminyakeni, umuntfu ulangatelele kubuka ngale kwelikhethini
lilenga emkhatsini wakhe nalapho aya khona.
16 Nga A.D. 603, ngesikhatsi inkhosi yaseNgilandi ibhabhatiswa
eGameni leNkhosi Jesu Khristu, ngu-Augustine loNgcwele.
Ahleti endzaweni lenkhulu yemlilo ngalobunye busuku,
ngesikhatsi asakhuluma naye ngaKhristu, ncedze lomncane
wandizela ekukhanyeni, wandiza lapho kancanyana, waphuma.
Futsi Augustine loNgcwele watsi enkhosini, watsi, “Ivelephi,
futsi iyephi na?” Watsi, “Nguleyondlela wonkhe umuntfu leta
ngayo kulelive. Ungena lapha, uhamba kunembeza lomncane
wemizwa, angati kahle hle kutsi uvelaphi. Futsi yinye kuphela
iNcwadzi lengamtjela kutsi uyaphi, futsi leyo liBhayibheli.”
Futsi, ngaloko, inkhosi yaphendvuka futsi yanikela imphilo yayo
eNkhosini. Futsi, ngekusa lokulandzelako, yena nabobonkhe
bendlu yakhe wabhabhatiswa eGameni leNkhosi.
17 Umuntfu esimeni sakhe semvelo, angeke—angeke aticondze
tintfo takamoya. Tihlolwe ngekwakamoya.
18 Futsi manje ngifuna nilalelisise ngako konkhe
leningakwenta. Ngiyati kutsi kulukhuni, nine lenimile, futsi
niminyetelene ngalendlela letetsameli letingiyo. Kodvwa tama
kulalela Livi, ngoba emachibi alabo labagulako nalabo labagula

ngesono; ikakhulu kulabo labagula ngesono, manje ekuseni,
futsi bafuna kutfola kuthula.
19 Simemetelo sekukhululwa kwetigcila sesisayiniwe.
Sewukhululekile, futsi awukwati nje. Kodvwa, kukholwa
kufanele kube nendzawo yekuphumula ngekwebuNkulunkulu,
ngaphambilini. Uma unekukholwa kuNkulunkulu, ufanele ube
nendzawo letsite yekuphumula kwaNkulunkulu kuyibeka.
Futsi kute indzawo lencono, futsi ayikho lenye indlela
yebuNkulunkulu, kuphela ngeLivi lelingcwele laNkulunkulu.
Futsi sifuna kuvumela kukholwa kwetfu kuphumule ngco
etikweLivi laNkulunkulu lelibhaliwe.
20 Manje, umuntfu, esimeni sakhe senyama nemicabango
yakhe yengcondvo, uhlala njalo atidvonsa asuke kuNkulunkulu.
Bekusolo kunjalo, kusukela kwasekucaleni, kutsi umuntfu
ulangatelela kubona ngesheya, kodvwa bekaboshwe endlini
yelijele. Ngaletinye tikhatsi lisiko lemuntfu limbeke lapho, kutsi
bafundzisa emasiko etinhlobo letehlukene netinjongo tekutsi
bakhonte kanjani. Futsi wabeka bantfu ngaphansi kwebugcila,
ngaphansi, esikweni lakhe. Futsi loko bekusolo kunjalo kusukela
umhlaba wacala. Bekungaleyondlela. Futsi uvalelwe e—etindlini
temajele.
21 Kodvwa umuntfu bekahlala njalo alangatelela kubona
ngesheya. Futsi noma nguyiphi intfo lencane lebukeka ingetulu
kwemvelo lencane, sidalwa lesingumuntfu siyoyihambela, ngoba
kuluhlobo lolutsite lwesetsembiso ngale kwemncele, ngesheya
kwemgwacwana nje. Futsi lokumenta ente loko kungoba udalwe
ngemfanekiso weMenti wakhe, Nkulunkulu Somandla. Udalwe
kutsi abe sikhonti saNkulunkulu, futsi ufanele atfole indzawo
letsite kuniketa umgudvu kulowomuzwa.
22 Naleyo yinhloso yetfu lapha namuhla, kulokusa loku
kweliPhasika, kukwetfula kini liCiniso sibili leliVangeli.
Akukhomuntfu, etikwanoma nguyiphi inhlangano, etikwanoma
ngusiphi sisekelo; kuphela etikweliVangeli, emaCiniso
lalula eliBhayibheli. Ngikholwa kutsi LiLivi laNkulunkulu
lelibhaliwe. NgiyaLikholwa ngawo wonkhe umphefumulo
wami, inhlitiyo, umcondvo, nekuba njalo. Futsi nguloko
lengifuna kukwetfula kuloku, lidolobha letfu lelincane lapha
namuhla, kulentfo lenkhulu lenhle kakhulu lengiyibone yenteka
emhlabeni wonkhe eminyakeni lelishumi leyendlulile.
23 Sitamile, tikhatsi letinengi, kutsi sibe netinkonzo, tinkonzo
tekuphilisa, edolobheni; hhayi ngoba ngicabanga kutsi anginabo
bangani lapha. Ngoba, nginebangani. Futsi nibangani bami,
futsi ngiyanitsandza. Kodvwa ngumbono kutsi leli likhaya,
lapho ngakhuliselwa khona. Yindzawo yami, lapho wonkhe
umuntfu angati khona lapha, futsi ngako-ke kukwenta
kutsi kubematima. Ngoba, umBhalo washo intfo lefanako,
kutsi, “Edolobheni lakini lucobo, noma emkhatsini webantfu

bakini,” nakanjalonjalo, kulukhuni kakhulu kwetfula liVangeli.
Bekusolo kunjalo, kuyo yonkhe iminyaka, naloku bekungeke
kube kungaphumeleli manje.
24 Kodvwa, ngiyakholwa, ngayo yonkhe inhlitiyo yami,
kutsi Nkulunkulu utosivumela sibe nenkonzo manje ekuseni
njengoba siMcele kutsi akwente. Manje, ngikholwa kutsi
Utokwenta. Ngako-ke, uma Atsandza, ngeBukhona baKhe
lobukhulu nebumninimandla onkhe baKhe, loko kusho kutsi-
ke Usebukhoneni betfu. Futsi sikhatsi lesimangalisa kanje pho,
ekuseni ngeliPhasika, kutfola iNkhosi Jesu levukile ihamba
emkhatsini webantfu, ihamba lapha, njenga lokungenaphutsa,
bufakazi lobu ngenakucimeka kutsiWavuka kulabafile.
25 Naloko kuchumana kwami, nguloko lebengikulwela, kutsi
Jesu akafi. Uyaphila, uphila kakhulu impela, futsi uyoba njalo,
kute kube phakadze. Futsi uma Nkulunkulu atosivumela nje,
ngemusawaKhe, ngiyakholwa,manje ekuseni, kutsi singafakaza
kini, ngale kwanoma nguliphi litfunti lekungabata, ngelusito
lwaMoya loNgcwele, kutsi Jesu empeleni wavuka kulabafile,
futsi siphila khona lapha namuhla, siphila khona lapha
kulesakhiwo, kanye natsi. “Kute kube sekupheleni kwemhlaba.”
Wakwetsembisa.
26 Manje, umuntfu, ngendlela yakhe yenyama, wakhe
kucala…Sitocaphela kutsi bantfu, ngetinhloso letinhle,
kutama kuletsa liVangeli phansi kusivumokholo, ngitame kutsi,
“Yebo-ke, sitawuya esontfweni.” Loko kuhle. Nangetinhloso
letinhle, utsi, “Sitoba nalesimo lesi se—sekumemetela
kwesivumokholo. Sitoyisho lemikhuleko. Sitokwenta intfo
letsite.” Kodvwa kuvuka kwaKhristu kufaka lokunengi
kunetivumokholo, ngetulu kwelihlelo. Naloku nje, amahle
njengoba anjalo, netinhloso tilungile, kodvwa lowo akusuye
Khristu lovukile.
27 Futsi leyo yintfo lemcoka lesiyifunako, manje ekuseni,
kubufakazi lobungenakuphosisa kutsi Jesuwavuka kulabafile.
28 Manje, njengoba sihloko setfu sitsi, “BebangaMati,” futsi
kuyintfo lefanako namuhla.
29 Kodvwa umuntfu ulangatelele kuMati. Kusukela phansi
emnyakeni, balangatelele kuMati. Nesihloko setfu manje
ekuseni, kwetfu…UMhlengi wami Uyaphila, enkonzweni
yasekucaleni yangeliSontfo, siyatfola lapho kutsi Jobe,
sekamdzala njengoba bekanjalo, futsi emuva le ekucaleni,
kucala, bekalangatelela kwati uMdali wakhe. Ngalamanye
emagama, watsi, “Uma ngingahamba futsi nginconcotse
emnyango waKhe futsi ngikhulume naYe!” Inhlitiyo yemuntfu
beyilangatelela kanjani tintfo letinjalo! Futsi namuhla, emva
kwetinkhulungwane letine, cishe iminyaka letinkhulungwane
letisihlanu ngetulu, kakhulu kangakanani-ke inhlitiyo yemuntfu

namuhla ilangatelela kuya emnyango waKhe, inconcotse
emnyango waKhe, itejwayate naYe!
30 Bese-ke, bantfu, ngemasiko, uphumphutsekise emadvodza
emaCiniso lamakhulu lacavile emBhalo.
31 Manje, Jesu wakhuluma intfo lefanako ngesikhatsi
Alapha emhlabeni. Watsi, “Nibaholi labatimphumphutse
betimphumphutse.” Watsi, “Uma imphumphutse ihola
timphumphutse, atiyukuwela yini tonkhe emgodzini na?”
32 Manje, kusho umKhristu noma bafundzisi betenkholo
“labatimphumphutse.” Niyabona na? Nkulunkulu unendlela
yekutembula Yena lucobo kubantfu, futsi Atenta atiwe
kubantfu. Kodvwa, tikhatsi letinengi, lisiko livala bantfu
ngaphambi kwekutsi Nkulunkulu akhone kutfola litfuba
lekungena kubo, kutsi Atembule. Niyabona na? Niyakutfola?
Niyabona na? Emasiko! O, loko kuyini namuhla!
33 Manje, labothishela labo iNkhosi Jesu leyayikhuluma nabo,
bebalibandla lemtsetfo impela. Bebatifundziswa letinkhulu
sibili. Bagcina incwadzi yeLivi, umtsetfo, kuyo kanye lencwadzi;
akukho naleyodvwa intfwanyana noma lokuncane’, nanoma yini,
lengandlula kuloku. Futsi bafanele babe nayo iphelele.
34 Ngako, singaba ngulabaphelele kakhulu ngemfundvo yetfu
nangemcabango wetfu longenabufakazi site sisuke kuKhristu
siyotsi ngcu siphume esitfombeni. Sitsi sisuke emacinisweni
angempela.
35 Manje, ngako, kute ngitfole liCiniso kumuntfu,
kuNkulunkulu, “Nkulunkulu watfumela iNdvodzana yaKhe
luCobo, yentiwa yafana nenyama lenesono,” futsi Yatalwa
lapha emhlabeni. Futsi kwakuyi—yinhlawulo yetono tetfu,
letinikelwe etulu ngelusuku lwaseCal-…eKhalvari, kususa
tono tetfu; nekusinika inkhululeko, nekusikhulula etindlini
temajele lebesikuto.
36 Manje, umuntfu usiboshwa. Nkulunkulu watsi indvodza
yayisiboshwa, ngako, kuze kwenteke intfo letsite kulendvodza.
Ngifuna nitfole loku manje. Kutsi, ngaphambi kwalentfo letsite,
lebitwa ngekuTalwa lokusha, kutsi kuke kwenteke kulendvodza,
angeke (akukho ndlela, nhlobo) acondze, noma acondze
Nkulunkulu njalo, noma abe nalolonkhe lwati lwaNkulunkulu.
Naloku nje Livi liLikhuluma, umcondvo wakhe ungeke
uLicondzisise, ngoba ngumcondvo wemuntfu. Utofanele abe
nemcondvo waNkulunkulu kuye, kucondza tintfo tekumesaba
nkulunkulu. Niyabona na? Ngako, konkhe lokufundza, tonkhe
letikolwa, tonkhe timfundziso, naloku nje tingahle tibe njalo,
noko lowo kusengakabi ngumgomo sibili noko.
37 Nkulunkulu watfumela iNdvodzana yaKhe, ashumayela
liVangeli. Kunjalo. LiVangeli litindzaba letinhle. Ku-Isaya
61, kini nine lenibhala phansi imiBhalo, Nkulunkulu washo
lapho, akhuluma…Isaya, njalo, ngekuta kwaKhristu. Watsi,

“Nkulunkulu uNgigcobile kutsi ngishumayele liVangeli,
kuletsa tindzaba letinhle; nekukhulula labatfunjiwe, nekuvula
iminyango yelijele, futsi ukhulule labatfunjiwe bahambe
ngekukhululeka.” Nkulunkulu watfumela Khristu kutsi avule
iminyango yelijele yemadvodza lahleti ebumnyameni. Futsi uma
nicaphela lo—lomfanekiso Lakhuluma nawo, “uwakhulula,”
kwakungesiyo lengakafundzi. Kwaku tifundziswa letinkhulu,
letifundzisiwe, Khristu ufikela kutikhulula.
38 Manje kukwenta kute bantfwanyana labancane bacondze.
Ngesikhatsi Khristu efika…Asitsi, kwenta sibonelo nje,
namuhla, kutsi ngamunye wenu bekagwetjwe intsambo. Futsi
bewuhleti ejele, wati kutsi, kuphuma kwelilanga kusasa ekuseni,
bewufanele ufe.
39 Futsi labanengi lonesono, futsi bakhweshile kuNkulunkulu,
uhleti kuleyondzawo manje ekuseni. Bantfu labanengi,
lababantfu labalungile impela, bahleti kulesosimo manje
ekuseni.
40 Labanengi benu, bahleti lapha nemdlavuza, lonesimila,
nebumphumphutse. Labanye benu, bahleti kuto tonkhe tinhlobo
tetimo. Noko, Nkulunkulu watfumela Khristu kutsi avule
iminyango yelijele, kutsi akukhulule. Wena utsi, “Ngabe kugula
bugcili na?” Yebo.
41 Jesu wakuchaza ngalokucacile, ngesikhatsi Atsi
kulowesifazane lobekagobekile. Wamphilisa; wabeka tandla
taKhe etikwakhe, futsi wasukuma. Futsi bacala kutfola liphutsa,
bothishela benta. Watsi, “Akukafaneli yini kutsi lendvodzakati
ya-Abrahama ikhululwe, ikhululeke kulobugcili lebeyikubo,
baSathane na?”
42 Ngako, Khristu uMhlengi wetfu lomkhulu utele kutohlela
besilisa nebesifazane bakhululeke esonweni, futsi bakhululekile
ekuguleni. Yena, ngesikhatsi Afa eKhalvari, “Yalinyatwa ngenca
yetiphambeko tetfu; ngemivimba yaYo siphilisiwe tsine.”
43 Manje, leto tindzaba letinhle. Lelo liVangeli. LiVangeli
linjalo, kutsi, Khristu wafela endzaweni yesoni, kutsi Khristu
watsatsa indzawo yemuntfu logulako. Khristu watsatsa indzawo
yesoni. Khristu watsatsa indzawo yemuntfu lokhatsatekile.
Khristu watsatsa indzawo yeluhlanya. Khristu watsatsa yonkhe
indzawo, futsi wasikhulula kuko konkhe kuhlaseleka naso
sonkhe sono develi lasibeka kuso endlini yelijele. Khristu ufikela
kutosicolela, ngesihle. Yonkhe intfo iyakhululeka.
44 Ngetinsuku lapho tigcila, ngesikhatsi basebugcilini, futsi
bebatigcila lapha etifundzeni. Ngesikhatsi Abraham Lincoln
afa, kukhulula umuntfu lolikhalatsi, kumnika emalungelo
kutsi angabi sigcila sikhatsi lesidze, bakhululwa ekuphumeni
kwelilanga, futsi. Bebajabule kakhulu ngako, bati kutsi
bebatokhululeka masinyane nje uma lilanga liphuma. Labanye
babo lebebaphilile, bancono baphilile enyameni, bakhuphuka

bancanca intsaba. Labanye bahamba yonkhe lendlela kuya
etulu; futsi nalabanye bakhuphuke bafike ehhafini; fusi
labanye yonkhe lendlela kuya entasi. Futsi latsi lilanga
nalisatsandza kuvela, labacinile labanemandla lamakhulu
bebasetulu esicongweni.
45 Bengingafananisa loko namuhla kumaKhristu lamakhulu
lacinile lavukela esibhakabhakeni saMoya loyiNgcwele;
labo labasandza kufika nje emgwacweni ngaphansi
kwekulungisiswa; labo labasentasi le esigodzini sekudideka.
46 Basukuma. Futsi kwatsi nje labo, bangaphakama,
bebakhona kukubona, kucala, khashane le. Futsi lapho
sebabone lilanga liphuma, bamemeta ngalo lonkhe liphimbo
labo, kulabo labangaphansi kwabo, batsi, “Sikhululekile!”
47 Futsi-ke labo bakutfolile, futsi bakhulula kumemeta futsi
bamemetela kulabo labasentasi, “Sikhululekile!”
48 Nalamanye, phansi ngaphansi kwaloko, akuchaza
kulalabanye, “Sikhululekile!”
49 Manje bukani. Labo etulu egcumeni bebakhona kubona
lilanga, ngako bebakhululekile. Kodvwa kwatsi nje tindzaba
tingeta kulowomfo esigodzini, bekakhululekile nje njengoba
bekahlala anjalo, noma ngabe lilanga lase lenyuka noma cha.
Niyakubona na?
50 Khristu ufikela kukhulula labatfunjiwe. Awudzingi
kutsi uboshelwe phansi nemikhuba, imphilo yemKhristu
hhafu. Nkulunkulu akafuni kutsi ube ngaleyondlela. Ufuna
ukhululeke. Nkulunkulu wagcoba Khristu kutsi ashumayele
inkhululeko, kuvula iminyango yelijele. Futsi ngaso sonkhe
sikhatsi uma u…
51 Utsi uhleti ekhatsi lapho, nesigwebo sakho sekufa sikuwe.
Futsi intfo yekucala niyati, balungiselela kukukhipha kutsi
bakulengise, noma kukushushisa ngandlela tsite. Futsi intfo
yekucala, uva lotsite eta ehla ngesitaladi, atsi, “Kubambeni!
Nginekucolelwa. Awudzingi kutsi ufe.” Manje, awudzingi
kulindza uze uphume ejele. Ukhululeke nje njengoba
bewungabanjalo nawungephandle. Ngako lendvodza ingajabula
nje, ihleti ejele, njengoba bekangaba ngaphandle kwelijele,
kuphela nje uma ati kutsi kucolelwa kwakhe kusayiniwe.
52 Kungaleyondlela manje ekuseni. Naku ke! Kuwo wonkhe
wesilisa newesifazane lonenhlitiyo lelambile, kutsi baphume
emakulusini elijele manje ekuseni, tindzaba letinhle teliVangeli
tiyashunyayelwa. Futsi akunandzaba, uma usasolo uhleti ugula,
uma usasolo uhleti ubophelelekile, ungakhululeka nje ngoba
tindzaba setifikile, “Ucolelwe!” Khristu wavuka, eminyakeni
lengemakhulu lalishumi nemfica leyendlula, manje ekuseni,
kukhulula sonkhe siboshwa, wavula iminyango yelijele futsi
wabakhulula baphume. O, intfo lenhle kanje pho!



BUFAKAZI BEKUVUKA KWAKHE 9

53 Akumangalisi imbongi yatfokota ngesikhatsi iva loko!
Kuphefumulelwa kwashaya kuyo, yatsi:

Aphila, Uyangitsandza; afa, Wangisindzisa;
Angcwatjwa, Watfwala tono tami taya
khashane le;

[Akucoshwanga etheyiphini—Umhl.]…
ngesihle phakadze:

Ngalelinye lilanga Uyabuya—O, lusuku
leliligugu!

54 Litsemba lelikholwa kugadza kuBuya kwesibili, leNkhosana
lenkhulu Leyavula iminyango yelijele futsi yasikhulula.
Sikweneti sesicedziwe. Sesibhadelwe sonkhe. Nkulunkulu
netoni kwabuyiselwa ndzawonye eKhalvari, ngesikhatsi Jesu
afa. NaNkulunkulu waMvusa ngelusuku lwesitsatfu, entela
kulungisiswa kwetfu. Kutsi, njengoba sibuka loko futsi
sikukholwe, futsi sikwemukele ngenhlitiyo yetfu yonkhe,
silungisisiwe ebusweni baNkulunkulu lophilako. Impela
kukwenta ube nemadlingozi! Impela kukwenta ujabule!
Ungathula kanjani na? Umuntfu angaphumula kanjani,
lowatiko kutsi kufa kulengela phansi lapho embikwakhe, futsi
naku kufika kucolelwa na? Kunjalo.
55 Nicabanga kutsi Bharaba lomdzala wativela njani kuloko
kusa, ngesikhatsi eva lomRoma eta futsi lamakhulu…
kusuka emihomeni na? Lapho ticatfulo tensimbi letinkhulu
tingcingcitela, emaketane akhehleta, sikhali sihuliswa
esitaladini; kwati kutsi bekatobulawa, ne…ngesikhatsi avula
umnyango! NaBharaba, achachatela futsi akhala, alungele
kubaleka aphume, atsi, “O, loku kuphela kwami!”

Watsi, “Bharaba, ngayafundza, ‘Ucolelwe,
sewukhululekile.’”

“Ngani,” watsi, “angeke ngife na?”
Watsi, “Cha. Awudzingi kutsi ufe.”
“Yebo-ke, yini lengifanele ngiyentele yona na?”
“Kute.”
“Yebo-ke, loku kufika kanjani na?”

56 Khona-ke indvuna yelikhulu yayiyomvusa lapho, itsi,
“Uyambona lowoMuntfu alenga ngaleya esiphambanweni na?
Niyasibona leso sikhwehlela sekuhhalatisa ebusweni baKhe na?
Niyawabona emanceba esandleni saKhe na? Lawo bekawakho,
kodvwaWatsatsa indzawo yakho.”
57 Wanivulela umnyango welijele, kutsi nine, lenanilahlwa
ngelicala kutsi nife, Utsetse indzawo yenu. Futsi ekuseni
ngeliPhasika, Nkulunkulu waMvusela kulungisiswa kwetfu.
Ngani, silungisisiwe. Njengoba sikholwa lendzaba futsi
siyemukela, kuthula kwekulungisiswa kutsanyela enhlitiyweni

yetfu, njengemafu langenakulinganiswa acubuka, kutsi
emagagasi ebuNguye Bakhe akanjani.
58 Nkulunkulu akasishiyanga site umndvudvuti. Bekati
kutsi Kuyocanganiswa, etinsukwini letitako; ngabothishela,
kanjalonjalo, beLivi, kutsi beba yoLihlanganisa kanjani.
Kodvwa Watfumela siTfunywa lesicondzile naSo, Moya
loyiNgcwele, lokukucinisekiswa kwekuvuka.
59 Uma kungekho Moya loyiNgcwele kuWucinisekisa, khona-
ke bengingeke ngikukholwe kuvuka; Bengingeke ngibe nalutfo
ngaphandle kwesayensi yetenkholo; noma nakungenjalo
bengingeke ngibe nalutfo ngephandle kwemcabango
wengcondvo. Kodvwa, namuhla, asidzingi kutsi si…
Umcabango wengcondvo ulungile; isayensi yetenkholo ilungile.
Kodvwa sinafakazi locondzile. UMoya loyiNgcwele ungufakazi
wekuvuka kweNkhosi Jesu. Ngako akucondvwa kahle bantfu
namuhla, elusukwini lwetfu! Akucondvwa kahle kakhulu,
kodvwa litsemba!
60 Ngesikhatsi Aniketa umyalo wekugcina lapho, ngesikhatsi
Atsi, “Hambani niye emhlabeni wonkhe, nishumayele
liVangeli kuko konkhe lokudaliwe. Loyo lokholwako futsi
abhabhatiswe uyosindziswa; futsi lowo longakholwa uyolahlwa.
Letibonakaliso leti tiyobalandzela labakholwako: NgeliGama
laMi bayokhipha imimoya lemibi; bayokhuluma ngetilimi
letinsha; uma baphatsa tinyoka noma tintfo letibulalako, angeke
kubenengoti kubo; bayobeka tandla tabo etikwalabagulako,
futsi bayosindza.” “Tona kanye letintfo lengitentako Mine
nani niyotenta, ngisho lokukhulu kunaloku, ngoba Mine ngiya
kuBabe waMi.”
61 Lomunye utsi, “Mnaketfu Branham, ngabe loko kutfunywa
lokukhulu kwafinyelela phansi kulolusuku na?”
62 Impela. Kute kube ngunini na? “Emhlabeni wonkhe.”
Bangakhi na? “Kuko konkhe lokudaliwe.” Nako laph’ukhona.
KuLikholwa, kukuPhila lokuPhakadze, kuLemukela.

“Kungani ngifanele ngiWukholwe na?” bewungasho njalo.
63 Ngoba, Livi laNkulunkulu. Kunjalo. Nkulunkulu angeke
alihocise Livi laKhe luCobo. Nkulunkulu wake wakhuluma
Livi, Utofanele ahlale naLo. Ngingasho livi, futsi ngilibuyisele
emuva; ungenta lokufanako. Kodvwa Nkulunkulu angeke. Uma
Akhuluma Livi, Utofanele ahlale naLo. Futsi Washo lawomaVi,
ngako Nkulunkulu uyalihlonipha Livi laKhe.
64 Nekuvuka kubaluleke nje namuhla, futsi kuyaphatseka
nje kuyo yonkhe inhlitiyo yemuntfu lokukholwako, njengoba
kwakunjalo kuMariya Magdalena nalabo labema ethuneni
ngaloko kusa, labebaMbonile. Nangu lapha Akhona, neligama
lakhe lelitsiwa ngu, “Mariya.” Futsi wacalata wase utsi,
“Raboni,” noma, “Nkhosi!” Loko kungiko sibili nje kuyo
yonkhe inhlitiyo manje ekuseni, lotelwe kabusha ngaMoya

waNkulunkulu, ngemandla ekuvuka, njengoba kwakunjalo
kulowowesifazane eme ethuneni ngaloko kusa.
65 Manje, ungeke wakwenta emcondvweni wakho lucobo.
Ungeke ukwente. Wena utama kufaka liphepha esakhiweni,
noma ulipende, uma timo titimbi kakhulu, uma sisekelo
silahliwe.
66 Uma hulumende alahla indlu, tisekelo sibolile, ungakhela
kanjani etikwaleyondlu na? Wakhela kuphela kutsi iwe.
Akunandzaba kutsi upenda kangakanani ngekhatsi, lihle
kanjani liphepha lolibeka kuyo, tingakhi tincetu tekwekufulela
lotibekile ngetulu kwawo, tingakhi tindumba lotiphakamisako,
tingakhi tiphambano lotibeke koyo, itofanele iwe, ngoba sisekelo
asisikahle. Sisekelo sibolile.
67 Futsi umuntfu, ngendlela yakhe lucobo yengcondvo
yekucabanga, uneliphutsa kwekucala nje. Ungumfokati lovela
kuNkulunkulu. Uncunyiwe, angenatsemba, angenaNkulunkulu,
angenamusa.
68 Futsi intfo kuphela langayenta kuta futsi emukele
Khristu. Bese-ke kungena uMoya loyiNgcwele, nemcondvo
lowawukuKhristu ukuwe.
69 Jesu watsi, “LoBabe, loNgitfumile, unaMi.” O, hhe!
Simemetelo lesinje pho! Livi lelinje pho! “Babe, loNgitfumile,
uta naMi.”
70 Lalelani! “Futsi njengoba Babe angitfumile Mine, kanjalo
naMi ngiyanitfuma.” Akakutfumeli nje kuphela, kodvwa
Uhamba nawe. “Ngitawuba nani, ngibe ngisho nakini, kute kube
sekupheleni kwemhlaba.” Konkhe loko lokwaku kuNkulunkulu
kwatfululelwa kuKhristu; nako konkhe loko lokwaku kuKhristu
kwatfululelwa ekholweni, liBandla. Nkulunkulu unawe.
“Bhekani, Nginani njalo, kuze kube sekupheleni kwemhlaba.”
Leso simemetelo seLivi laNkulunkulu. Nguloko lokushiwo
liBhayibheli. Nguloko lengikukholwako.
71 Futsi kube besifanele sikumele kanjalo, sikumele, ngoba Livi
laNkulunkulu. Wonkhe umuntfu lowake wefika noma kuphi,
bekafanele eme, yedvwa, etinkholelweni takhe kuphela. Loko
akukho ekuhlanganiseleni. Munye kuphela Lotokuhambela
yona nawe, futsi loyo nguYe Lowenta lesitatimende. INkhosi
Jesu, NguYe loyonyatsela sigodzi kanye nawe. Utodzingeka
ahambe endlule etihibeni futsi ancance tonkhe tintsaba, eceleni
kwakho.
72 Tibophele ejokeni naYe. “Ngoba lijoke laMi lilula,
nemitfwalo yaMi ilula.” Ningaboshelwa ndzawonye netintfo
telive. Ningaboshelwa ndzawonye etinhlanganweni letehlukene
netinhlangano. Boshelwa ejokeni neNkhosi Jesu Khristu,
yinchubo kutsi ningakwenta. Kholwani, futsi nibone kuvuka.

73 Manje, labaphostoli laba, babantfu noko lebebahambe
naJesu, lebebakadze bahlanganyele naYe, bahamba
ngekwemvelo, njengebantfu namuhla. Kodvwa behluleka
kucondza kutsi BekanguBani.
74 Jesu watsi, “BaFarisi labatimphumphutse.” Watsi, “O, tsatsa
imiyalo yaNkulunkulu,” caphelani, “futsi niyente ibe lite,
ngemasiko enu.” Niyabona na?
75 Nabo lapho bakhona, bothishela, tifundziswa letinkhulu,
bafundzi besemina! NemBhalo ngalokusobala washo kutsi
Jesu uyofika ngendzaba Lefika ngayo, kodvwa emasiko abo
akaWufundzisanga ngaleyondlela. Batama kuWesula wonkhe,
futsi batsi, “Loko kwakungulesinye sikhatsi. Futsi Loku kutoba
ngulesinye sikhatsi.” Kodvwa Nkulunkulu ufika ngalokufanako
nje.
76 Futsi, namuhla, njengoba kwakunjalo ngalesosikhatsi,
kunjalo namanje. Babeka lencenye lena, eceleni, nalencenye lena
eceleni, futsi batsi, “Nkulunkulu wakwenta ngalesosikhatsi;
Angeke akwentemanje. Loko akusiko kwalolusuku.”
77 “Unguye itolo, namuhla, naphakadze.” Lowo ngumBhalo.
Nguloko lesikholwa kutsi kuliCiniso. Nguloko lesikwemukela
kutsi kuliCiniso. Uyafana emgomeni. Uyafana emandleni.
Uyafana elutsandvweni. Uyafana ngandlela tonkhe
Lebekangiyo ngalesosikhatsi. Manje Ute neliBandla, njengoba
Nkulunkulu aMtfumile futsi wahamba naYe. Ngako…
78 NaNkulunkulu waMvusa. Kube Nkulunkulu bekangakaze
abe naYe, Bekangeke aze aMvuse ngelusuku lwesitsatfu. Ngako,
Babe lowaMtfuma, uhlala njalo anaYe, wahamba naYe waya
ethuneni, futsi waMvusa ngelusuku lwesitsatfu.
79 Manje, “Njengoba Nkulunkulu angitfumile Mine,” Watsi,
“kanjalo naMi ngiyanitfuma. Ngitawuba nani, kini, sonkhe
sikhatsi, kute kube sekupheleni kwemhlaba.” Ekuvukeni, uma
liPhasika letfu lifika, Uyoba lapho ngalokufanako nje njengoba
Nkulunkulu bekanjalo ngaloko kusa kweliPhasika, waMvusa
kulabafile!
80 Manje, emfanekisweni waloko, Uletse loku. Ngaphambi
kwekutsi kubekhona kuvuka, kufanele kubekhona kufa. Ngoba,
kufanele kube yintfo yinye, bese-ke siyesuka siyahamba bese-ke
siyabuya, kutsi sibe kuvuka. Kusho kutsi “kubuyiswa.”
81 Futsi ngaphambi kwekutsi umuntfu avuswe ekuvukeni
kanye naKhristu, utofanele afe, kuye lucobo; afe, kubo bonkhe
balingani bakhe belive; afe, kuyo yonkhe imikhuba yakhe
yekwelive; afe, kuyo yonkhe intfo lengenakumesaba nkulunkulu;
futsi avuswe, kabusha.
82 Khona-ke, kutfululwa kwaMoya loyiNgcwele, kutfululwa
kwaKhe lucobo; nekungena, njalo, kwaMoya loyiNgcwele,
kugcwalisa leyondzawo. Khona-ke usifundvo sekukholwa

nguNkulunkulu. Khona-ke ubona njengoba Nkulunkulu
abona. Akaboni njengebafundzisi niyabona. Akaboni njengoba
emalunga elibandla abona. Uyabona njengoba Nkulunkulu
abona. Khona-ke uyabona kutsi Khristu unguye itolo, namuhla,
naphakadze. Khona-ke uyabona kutsi emandla aNkulunkulu
makhulu nje namuhla njengobaKwakunjalo ngalesosikhatsi.
83 Futsi esimeni sakhe lesidzala senyama, ungahle umfundzise,
umpolishe, umnike imifundzate. Kungambeka emabandleni
lancono kakhulu, kumnikete titulo letikahle kakhulu,
nemalunga lancono kakhulu. Akayuze ehluke aze afe kucala,
bese-ke uvuswa kabusha futsi. NaMoya loyiNgcwele lowambita,
futsi wamtfumela, unaye, kute kube sekupheleni kwemnyaka.
Amen. O, ngiyati loko kuyetfusa, kodvwa kuliCiniso.
84 Khona-ke, kube Khristu bekakitsi namuhla, Bekatokwenta
tintfo letifanako Latenta ngesikhatsi alapha emhlabeni.
Uma iNkhosi Jesu ivukile kulabafile namuhla, futsi iphila
emkhatsini wetfu, futsi yatsi, “Letintfo letifanako leNgitentako,
nitotenta futsi, ngoba Ngitawuba nani kute kube sekupheleni
kwemhlaba.” Khona-ke, yinye kuphela indlela yekufakaza
kutsi ngabe Uvukile kulabafile. Loko kutsi, uma, liBandla
lelikukholwako loko, Khristu Uyotenta atiwe kuleloBandla
ngemandla aKhe lafanako ekuvuka kwaKhe. Kutofanele
kubenjalo, bangani.
85 Leli kusekhatsi kwekutsi liLivi laNkulunkulu noma
LiyiNcwadzi lekhohlisako. Kunjalo. Kusekhatsi kwekutsi
licinisile noma nakungenjalo Lineliphutsa. Futsi kusekhatsi
kwekutsi kulungile noma konkhe kuliphutsa. Lonkhe Livi
liphefumulelwe noma akukho nalinye laWo leliphefumulelwe.
Ngifuna kuLikholwa.
86 Pawula watsi, “Angiti kini ngishumayela ngemavi layengako
nekuhlakanipha kwebantfu; ngoba, uma ngikwentile, khona-
ke kukholwa kwakho kuyokwakhiwa ngekuhlakanipha
kwebantfu. Kodvwa ngita kini, ngishumayela liVangeli
leMandla aNkulunkulu, kuvuka kweNkhosi Jesu, kutsi
kukholwa kwakho kuyociniseka.” Pawula aketanga nelwati
lwasekolishi yebafundisi, kute ayipolishe, futsi atsatse bese
ungeta kuyo.
87 Watsi, “Ngita ngati intfo yinye kuphela; Khristu abetselwe.
Ngita kuphela ngati intfo yinye, ngishumayela kini eMandla
ekuvuka, kutsi Khristu unguye itolo, namuhla, naphakadze.”
Futsi kubaseGalathiya 1:8, watsi, “Uma ingelosi ishumayele
noma yini lenye, ayibe ngulecalekisiwe, kuwe.”Kunjalo.
88 Manje, ngabe Wavuka na? Silapha manje ekuseni kubuta
umbuto: Ngabe Wavuka na?
89 Manje, namuhla, imikhosi iyashiwo, emhlabeni wonkhe
jikelele. Futsi bahambahamba nalabakhulu…labanye babo
banebuhlalu bemkhuleko, bayisho. Loko kukubo. Labanye

bahamba batungeleta, bachosha ngelihlelo lelikhulu labasontsa
kulo. Loko kukubo. Labanye babeka tiphambano letinkhulu
etulu, nemapiyano nema-ogani, netakhiwo temabandla lamahle,
futsi batsi, “Buka kutsi sinani! Lidolobha lelendlula onkhe lita
ebandleni letfu.” Loko kulungile. Loko kukubo.
90 Kodvwa angati lutfo ngaphandle kwekuvuka kweNkhosi
Jesu; noma ngabe lisenyangweni, noma lisesitebeleni, noma
kungaba kuphi. Akukho lengifuna kukwati emkhatsini
wenu ngaphandle kwekuvuka. Angifuni kuva kutsi ulunge
kangakanani; ngoba awukalungi, kwekucala nje. Asikalungi,
kwekucala nje. Intfo yinye kuphela lengifuna kuyenta,
kuvuka kweNkhosi Jesu, lebeyisolo isenhlitiyweni yemuntfu.
Khona-ke, uma Khristu afile, ya, akafi, kodvwa uvukile
futsi, khona-ke Unatsi. Khona-ke, tintfo letifanako Latenta
ngesikhatsi Alapha emhlabeni, Ubophelelekile kutsi ativete
futsi, ngekweLivi laKhe. Unguye. Futsi uma leyontfo seyivetwa
futsi etikwemhlaba, intfo lefanako…
91 Manje, ngesikhatsi Alapha, Akatishongo kutsi ungumphilisi
lomkhulu. Ngabe Wakwenta na? Watsi Bekangesuye umphilisi.
Watsi, “Angenti lutfo ngekwaMi. Angenti lutfo ngaphandle
uma Ngibona Babe akwenta; naloko iNdvodzana iyakwenta
kanjalo.”
92 Wendlula echibini laseBhethesda, lapho ticuku letinkhulu
tebantfu tatilele khona, labakhubatekile, labangaboni, tishosha,
labangakhoni kuma, labaphelewa ngemandla, labamele
kunyakatiswa kwalamanti. Futsi naku kufika Emanuweli, naku
kufika Jesu, tembatfo tigcwele emandla.
93 Wesifazane watsintsa sembatfo saKhe, tinsuku letimbalwa
ngaphambi kwaloko, futsi wentiwa waphila yonkh’indzawo
ngalokuphelele. WaMtsintsa, futsi wagijima waphuma
esicukwini futsi wahlala phansi, noma kwakuyini. Jesu wema,
wase uyacalata.Watsi, “Ngubani loNgitsintsile na?”
94 “Ngani,” watsi, “buka lesicuku, Nkhosi! Wonkhe umuntfu
uyaKutsintsa.”
95 Watsi, “Yebo, kodvwa ngi—ngiphelelwe ngemandla.” Watsi,
“Kukhona lokwentekile.”
96 Futsi Wacalata, etikwetetsameli, waze Wamtfola
lowesifazane. Watsi, “Manje kukholwa kwakho kukuphilise
kuleyonkinga yekopha.” Niyabona na? Kukholwa kwakhe
kuMtsintsile.
97 Lowo kwakunguJesu itolo. Lowo nguJesu namuhla.
Lowo kuyoba nguJesu ingunaphakadze. Kuphela nje uma
kunesidzingo sekuphilisa, kutoba naJesu lotophilisa. Kuphela
nje uma kunesoni kusisindzisa, kuyoba naJesu kuMsindzisa.
Lowo nguYe.

98 Ngesikhatsi Endlula kulesosicuku lesikhulu, wawelela lapho
futsi waphilisa umuntfu alele eluhlakeni, besuka bahamba
bamshiya. Ngani, bafundzi, bemaJuda, batsi, “Ngani, bukani
lapho, bukani lesosicuku! Akayanga ngani lapho futsi aphilise
lona na? Ngitokukholwa.” Nakanjalonjalo kanjalo, baMbuta.
Bayibona lendvodza itfwele umbhedzewayo, ngelisabatha.
99 Watsi, “Ngicinisile, ngicinisile, Ngitsi kini, iNdvodzana
ingeke yente lutfo ngekwaYo.”
100 Niyabona lapho Aniketa khona lonkhe ludvumo na? Noma
ngumuphi uMoya waNkulunkulu weliciniso uyokwenta intfo
lefanako. Kutoniketa ludvumo kuNkulunkulu, ngaso sonkhe
sikhatsi.
101 Watsi, “INdvodzana ingeke yente lutfo ngekwaYo. Kodvwa
lengibona uYise akwenta, nguleto tintfo lengitentako. Babe
wenta lokutsite, futsi UyaNgikhombisa, futsi Ngiyahamba
ngikwente.”
102 Uma lowo kwakunguJesu ngalesosikhatsi, kufanele kube
nguJesu namuhla. Kunjalo.
103 Wema etetsamelini tebantfu, futsi Bekakhona kubona
imicabango yabo. Bekati kutsi yini leyayingalungi kubo.
Wabuka ngephandle etikwetetsameli taKhe, tikhatsi letinengi,
wase utsi, “Kungani uzindle enhlitiyweni yakho futsi usho tintfo
letehlukene na?”
104 Wesifazane wenyukela kuYe emtfonjeni, ngalesinye sikhatsi,
Watsi, “Ase uNginatsise.”
105 Watsi, “Ngani, akusilo lisiko kini nine maJuda kutsi nicele
emaSamariya lokunjalo.”Watsi, “Asidlelani.”
106 Watsi, “Kodvwa kube bewati kutsi Ngubani lobewukhuluma
naye, bewutocela kiMi emanti.”

“O, manje,” watsi, “loko kwakungaba kanjani—kanjani
loko na?”

FutsiWatsi, “Hamba ulandze indvodza yakho.”
Watsi, “Anginandvodza.”

107 Watsi, “Kunjalo. Ubenalasihlanu.” Wase utsi, “Lena lohlala
nayo manje ayisiyo indvodza yakho.”
108 Watsi, “Mnumzane, ngiyabona kutsi ungumprofethi Wena.”
Watsi, “Manje, ngiyati loko kutoba sibonakaliso saMesiya.”
Watsi, “Ngiyati kutsi uma Mesiya efika, Utositjela letintfo leti,
kodvwa Ungubani Wena?”

Watsi, “NginguYe, lolokhuluma nawe.”
109 Nako laph’ukhona. Kwakuyini loko na? Sibonakaliso
saMesiya. Amen. Caphelani. Futsi, ekhatsi lapho,
abasicondzanga kahle. Abacondzanga kutsi loko kwakuchaza
kutsini. Kwaphumphutsekisa emehlo abo. Imimangaliso yaKhe
netintfo kwaphumphutsekisa emehlo abo.

110 Futsi kunjalo nanamuhla. Tintfo letifanako
tiyophumphutsekisa emehlo emcondvo wenyama, ngoba
kungeke kuticondze tintfo taNkulunkulu. Kuphambene
naNkulunkulu. Sitsa saNkulunkulu. Umcondvo wemuntfu
usitsa kuNkulunkulu. Ufanele uphume emcondvweni wakho
lucobo wemuntfu, futsi utalwe kabusha, ngaMoya loyiNgcwele,
futsi utfole umcondvo waNkulunkulu kuwe. Khona-ke
ungatikholwa letotintfo. Khona-ke kuba ngulokuphatsekako.
Amen.
111 Manje caphelani-ke, ngesikhatsi Alapha, letintfo Latenta.
Ngesikhatsi Ahamba, Watsi eBandleni laKhe, emvakwekuvuka
kwaKhe, Watsi, “Bhekani, Nginani njalo, ngisho nasekupheleni
kwemhlaba.” Emehlo abo avuleka. Bakucondza.
112 Phetro nabo, ngaphambi kwaloko; emvakwekuba
ngumngani lomkhulu naYe, wahamba naYe, wakhuluma
naYe. NaPhetro watsi, “O, ngiphele emandla kakhulu!
Emvakwalokufa loku etulu lapho, futsi baMngcwaba. Ngi—
ngijabhile kakhulu. Ngikholwa kutsi ngitohamba ngiyodweba
nje.”
113 Ngako bafundzi bebeme lapho, futsi batsi, “Sitohamba
nawe nje.” Ngako, khashane, batfola inethi yabo. Baphele
emandla! Emakholwa, kanye, isayensi yetenkholo yengcondvo.
Bakholwa, kanye, kukwemvelo. Kodvwa, uma kuvivinywa
lokuncane kuvela, konkhe kwaya ekubeni ticucu.
114 Manje, lapha, angikahlosi kunilimata, kodvwa ngifuna
kunicondzisa. Niyabona na? Loko kuyakhombisa nje kutsi uma
umuntfu anekukholwa kwekuhlakanipha kuphela, ngekutsi,
“Yebo, lelo Livi laNkulunkulu. Ya, ngikholwa kutsi Nkulunkulu
wavusa Jesu ngalolusuku lolu.” Khona-ke, loko, nguloko
kuphela lonako. Lokuncane kwekucala kuphela emandla lovela
ebandleni lakho, nako usuka uhamba, uphumela ngephandle.
Niyabona na? Ungahle ube ngumngani waKhe, kodvwa awuMati
eMandleni ekuvuka kwaKhe.
115 Akukaze nakanye, emvakwePhentekhosti, ente
lowomshumayeli, Phetro, ake asho intfo lenjengaleyo.
Ngesikhatsi sebalungele kumbulala, bebatomlengisa
esiphambanweni. Watsi, “Angikafaneli ngisho nekufa kanjalo.
Ngiphakamise tinyawo tami; inhloko yami ibheke phansi.
Ngoba, iNkhosi yami yafa kulesosikhundla, nenhloko
yaYo ibheke etulu.” Yebo, akazange, nhlobo. Niyabona
na? BekanaKhristu ngalesosikhatsi, kodvwa-ke Khristu
bekakuPhetro. Phetro bekenta kuhola ngalesosikhatsi, futsi,
emvakwekufika kwaMoya loyiNgcwele, khona-ke uMoya
loyiNgcwele bekenta kuhola. Phetro bekasesendlalelo, khona-
ke Moya loyiNgcwele waholela phambili.
116 Manje uma nje une…Uma unemizindlo lemihle, uyohlala
phansi futsi utame kuzindla ngeliBhayibheli, kuzindla,

“Angavuka kanjani kulabafile na? Bekungenteka kanjani
lemimangaliso netintfo namuhla, kulelizinga lelikhulu
lemphucuko, isayensi lesiphila kuyo na?” Utama kuzindla loko,
ukhwesha kakhulu nje kuNkulunkulu, sonkhe sikhatsi. Ungeke
uze uMati ngekuzindla. Nkulunkulu akatiwa ngekuzindla.
117 Nkulunkulu watiwa ngekukholwa. Uyakwemukela.
Uyakukholwa. Ungeke wakwenta kuze kwenteke intfo letsite
kuwe, bese-ke uMoya loyiNgcwele uyangena futsi unemcondvo
waKhristu.
118 Caphelani. Bona, busuku bonkhe bebadweba, futsi
abambanga nhlanti. Kucedzana emandla kakhulu! Ngekusa
lokulandzelako, lokwa ekuseni, enkonzweni yekuphuma
kwelilanga, babuka ngesheya kwelusentse, futsi nako kume
Jesu. Kodvwa bebangaMati. Leyo yincenye ledzabukisako.
BebangaMati.
119 Ngalobunye busuku, sikebhe lesidzadlana sasesitocwila nje,
elwandle, esiphepheni. Futsi naku kuta iNkhosi letsandzekako
ihamba ngakubo. Batsi, “O, hamba. Sipoko. Sipoko. Asifuni
kutihlanganisa ngalutfo naKo.” Intfo kuphela leyayingabasita,
yayisedvute nabo, futsi bebaYesaba.
120 Futsi asengisho loku kini nine bantfu, namuhla, longakaze
amemukele Moya loyiNgcwele. Ngiyacondza, emazingeni
elibandla, sinencumbi yekuhhalatisa. Sinalabanengi labetenta
kungatsi banaMoya loyiNgcwele, babe bangenaYe. Kunjalo.
Kanjalo ninako emazingeni enu laphaya, futsi, nitisho kutsi
ningemalunga elibandla, futsi abasiwo. Kunjalo. Ngako, lapho
kunalokusekelako, kunalokuphikisako. Niyakukhumbula loko.
Lapho kunegethivu, kunephozethivu. Lapho kukhona lidola
mbumbulu, kukhona langempela. Futsi lapho kukhona umuntfu
lohhalatisako futsi lotentisa kwangatsi unaMoya loyiNgcwele,
kukhonaMoya loyiNgcwelembamba.Niyakukhumbula loko.
121 Futsi yona kanye nje leNtfo letonisita; yona kanye nje
leNtfo letonikhulula; leNtfo letokukhipha endlini yakho
yelijele lemkhuba, ikukhiphe etindlini takho telijele tekwesaba
nekucitsa; Intfo letokususa kulomdlavuza futsi ikwente sidalwa
lesiphilako futsi; leNtfo leyokuvusa etinsukwini tekugcina; ime
edvute nawe ngco, futsi uyaYesaba. Ungesabi. NguYe.
122 “Ngimi,” Watsi. “Ningesabi. Ngimi.” Kodvwa bebaLesaba;
bekesaba kutsatsa Livi laKhe ngako. Watsi, “Li…Ningesabi.
NgiMi.”
123 Jesu wababuta kutsi bebanayo yini inhlanti. Batsi, “Cha.”
Batsi, “Sishikashikeke busuku bonkhe.” Futsi bafika elugwini
futsi batfola tinhlanti, tiphekiwe futsi tihleli tilungele bona.
Wati, ngalowommangaliso, kwakunguYe.
124 Labanye futsi lababili, lapho basagijima endleleni baya
e-Emawuse. Lalelisisani manje njengoba sesivala. Endleleni
lebheke e-Emawuse ngalelinye lilanga, emvakwekuvuka,



18 LIVI LELIKHULUNYIWE

kwakuna lababili; munye, Kleyophase, nemngani wakhe. Kusa
kwelisabatha lokuhle kanjena, liPhasika lekucala lelihle.

Ngalokusondzele manje, gcinani Livi. Lungelani.
125 Futsi lapho basagcina liPhasika lekucala, phansi
enhlitiyweni, baphele emandla ngoba kujabha kwase kufikile.
126 Kungahle kubekhona besilisa nebesifazane lapha, namuhla,
labagcina leliPhasika ngenca yekujabha lokutsite, intfo letsite
yenteka. Kodvwa, khumbulani nje, iNkhosi Jesu seyivukile
ethuneni namuhla. Iphila emkhatsini webantfu.
127 Tikhatsi letinengi, ngesikhatsi ngisesikolweni, sadadisha
isayensi yalokumila emhlabatsini. Bengihlala njalo ngidadisha
isayensi yalokumila emhlabatsini. Isayensi yalokumila
emhlabatsini, kimi, akusiyo imphilo yalokumilako, kangako;
kubuka kutsi lesihhlahla sikhuliswa kanjani, nekutsi
lilanga liphuma njani, futsi nakanjalo. Isayensi yalokumila
emhlabatsini, kimi, nguYe Lowayidala, nguMenti Lowenta
lesitfombo kutsi sikhule. O, tihle kanjani letotimbali
teliPhasika! Tibuke. O, hhe! Timbali letinhle letihleti lapho,
akekho lobekangabuka ebusweni balowo futsi atsi kute
Nkulunkulu, futsi abe ngulosangulukile engcondvweni.
128 Futsi naba, baphele emandla manje, babuyela ekhaya.
“Yebo-ke, sicale kuphuma. Besicabanga kutsi kutolunga,
kodvwa sifanele sibuyele ekhaya manje, ke, emgwacweni
sibuyela e-Emawuse.” Futsi lapho basahambisana, bajabhile,
ba…
129 Ingcoco yayicinisile. Bebakhuluma ngaYe. Ngulapho la
Abonakala khona.
130 Futsi kungalesosizatfu Angabonakali kulabanengi
kakhulu betfu namuhla, kukhulumisana kwetfu kukhuluma
ngayo yonkhe lenye intfo ngaphandle kwaKhristu. Sihlala
njalo sikhuluma ngekutsi sitowenta nini umsebenti, noma
sitokwentani lapha. Akutsi kuphendvuka kwakho kube
kuKhristu. Ngulapho la Abonakala khona, kungesikhatsi
ukhuluma ngaYe. Bani ngulokhuluma ngaYe.
131 Futsi bebahambisana, bakhuluma ngaYe. Noko,
bebaMtsandza, bebangati kutsi Bekavukile kulabafile.
132 Nebantfu labanengi, namuhla, labatsandza impela iNkhosi
Jesu, ngaphandle kulamabandla lamakhulu emhlabeni wonkhe
jikelele, bayayitsandza iNkhosi, kodvwa abati impela kutsi
Uvukile kulabafile.
133 Caphelani. Lapho ahambisana, siHambi saphuma
etihlahleni futsi sababingelela, “Sanibonani ekuseni,”
mhlawumbe. Futsi bona, bonkhe badzabukile, bephukile, batsi,
“O, ngiyaMtsandza. NgaMbona ema ngasethuneni laLazaru,
ngesikhatsi umuntfu sekafe tinsuku letine, futsi watsi, ‘Lazaru,
phuma.’ O, loyoMuntfu bekangake ehluleke kanjani na?

Bekangake ehlulekele kanjani kusisita na? Futsi manje sime
ehlazweni nemahloni na? Sibuyela ekhaya kutsi sicale kudweba
kwetfu futsi sibate futsi.” Niyabona na?

134 Akusuye yini lowo umKhristu wesimanje namuhla na? O,
akutsi kuphiliswa kwenteke, futsi bamemeta kuncoba. Akutsi
eMandla aMoya loyiNgcwele awe, futsi bamemeta kuncoba.
Futsi labo labagcwaliswe ngempela ngaMoya loNgcwele,
bahlala bangaleyondlela kusukela indlela yabo yonkhe
yekuphila.

135 Kodvwa umuntfu losasolo ahamba ngekuticabangela
kwemcondvo wakhe, akutsi kungabata kufike, kubekhona
lokungahambi kahle, bese bayahamba, batsi, “Yebo-ke,
bengicabanga kutsi bekulungile, kodvwa, o, hhe, kubukeni
manje. Ngacabanga kutsi lelobandla lelincane lingeke lehluleke.
Ngacabanga lomuntfu…” Unemcondvo wakho entfweni
leliphutsa. Niyabona na? Beka umcondvo wakho kuYe longeke
wehluleke. Akutsi ingcogco yakho ingabi ngelibandla lakho,
kodvwa ngeNkhosi yakho. NguLowo. Hhayi ngamakhelwane
wakho, kodvwa ngeNkhosi yakho. Vumela kuphendvuka
kwakho kube kwaKhe.

136 Khona-ke, lapho basahambisana, bakhuluma; khona
masinyane nje, uMuntfu, uMuntfu lojwayelekile nje…

137 Bekangesuye umbhali lomkhulu. Beka ngakafundziswa.
Bekangenamfundvo. Ngekwati kwetfu, Akazange
aye esikolweni lusuku emphilweni yaKhe, kodvwa
Bekanekuhlakanipha kwendlula noma ngumuphi umuntfu
lowake waphila. Ngesikhatsi baFarisi babona kuhlakanipha
kwaKhe, batsi, “Ngusiphi sikolwa Laya kuso na? Wavelaphi
Yena? Uwatfolaphi lamaVi na? Ukwenta kanjani loku
na? Tsine…asizange site ngemasemina etfu. Akakhulumi
njengalomunye webantfu bakitsi. Avelaphi lamaVi na?” Futsi
bakhubeka ngoba Bekangasontsi emacembini abo. Beka
ngatihlanganisi Yena lucobo nabo. Wema ngephandle, agcamile,
ngoba BekanguNkulunkulu.

138 Nango Emile, futsi Watenta watiwa. Watsi, “Uma ningeke
niNgikholwe, kholwani lemisebenti leNgiyentako. Ifakaza kutsi
Babe uNgitfumile.” Watsi, “Nemfundvo yaMi…” Ngalamanye
emagama, kanjena, “Uma imfundvo yaMi ingakwenelisi kufisa
kwakho, uma sicu saMi…Lokukutsi, anginaso. Kodvwa,
sicu saMi, i-diploma yaMi, ayiveli kulamasemina akho.
I-diploma yami ngulemisebenti lengiyentako, leyo Babe
laNgitfume yona. Iyia-diploma yami.” Nguleyo i-diploma
lenkhulu lengiyatiko. Nkulunkulu, sinike lamanengi alawo ma-
diploma! “Lemisebenti leNgiyentako ikucinisekiswa kwekutsi
Babe uNgitfumile. Uma loko kungakeneli, bakholweni ke
esikhundleni saMi.”

139 Manje Mcapheleni. O, ngiyaMtsandza! Njengoba ngiMbona
ahamba ngalapho, futsi Watsi, “Udzabukiswe yini kangaka na?
Yini lekwenta utivele ngalendlela na? Lusuku loluhle kanje pho!
Buka kutsi yonkhe intfo ibukeka kanjani!”
140 Watsi, “Ya,” watsi, “Ngiyati, kodvwa besetsembile…”
Watsi, “Ngabe Usihambi yini khona lapha na? Ngani,” watsi,
“Awukwati loko, Jesu waseNazaretha, iNdvodza leyafakazelwa
nguNkulunkulu, ngetibonakaliso letinkhulu nakanjalonjalo na?
SaMlandzela iminyaka lemitsatfu nehhafu. Futsi—futsi Philatu
waMbetsela. Futsi baMngcwaba, baMfaka ethuneni. Ngani,”
batsi, “sasisematsembeni kutsi Bekatokuba yinkhosi, umholi
lomkhulu. Futsi manje Ulele lapho, usethuneni, womisiwe, futsi
ulele ethuneni.”

“Ngani,”Watsi, “aniyati yini imiBhalo na?”
141 O, ngiyakutsandza loko! Wentani na? Wacondza ngco
emiBhalweni, kufakazela emaphuzu aKhe. Futsi noma
ngumuphi uMoya waNkulunkulu weliciniso utocondza ngco
emBhalweni.
142 Wentani na? Wabuyela emuva eThestamentini leLidzala,
tiNcwadzi taMosi, futsi bacala kukhuluma ngaMosi nanga
labehlukene, kutsi basho kanjani kutsi Jesu uyofika, kutsi
Uyohlupheka kanjani nekutsi Uyokwentani. Watsi, “Anikwati
loku, umBhalo, Livi na?” Watsi, “Anati yini kutsi leloLivi
lelalisemuva lapho lentiwa laphila na? Anati yini kutsi Khristu
bekafanele avuke kulabafile na? Futsi lapho…”
143 “Cha, besingakwati loko.” Bantfu labalungile, baMtsandza,
kodvwa bebangati kutsi Bekavukile kulabafile.
144 Kunjalo nanamuhla, yintfo lefanako namuhla, impela,
mnaketfu, dzadze. O, kwangatsi Nkulunkulu angaphaphamisa
lingekhatsi lakho! Bantfu abacondzi kutsi Uvukile kulabafile.
Akafi. Uyaphila.
145 Futsi Waphuma, ngaphansi kwekutifihla. Wabonakala kubo
ngesimo seMuntfu.
146 Angahle abonakale kuwe ngesimo samakhelwane wakho.
Angahle abonakale kuwe ngesimo se—semfundisi, noma make
wakho. Khristu ubonakala kini ngebantfu. Khona-ke, phatsa
wonkhe umuntfu kahle, bani nemusa, bani nebudlelwane, bani
ngulotsandzako. Khristu ukumuntfu. “Khristu kuwe, litsemba
leNkhatimulo.” Futsi lapho usachubeka, nebantfu babonakala
kuwe, umuntfu lonemusa ucala kukhuluma nawe, balalele.
Awati, kungahle kube nguJesu akhuluma nawe. Niyabona,
Uyabonakala. “Ngiyoba nani, ngibe ngisho nakini. Futsi
njengoba nenta kulaba, nenta kiMi.”
147 O, uma utfola kukubuka ngaleyondlela, lisiko lelidzala
liyawa. Niyabona na? Akubi simo semavi, nesimemetelo
semavi lamanengi kakhulu sibekwe ndzawonye. Kuba

ngulokuphatsekako lokuphilako kutsi Khristu ukitsi manje.
Moya loyiNgcwele ubuyela emuva nasembili, kuso sonkhe
sidalwa lesingumuntfu, ugijima etinhlitiyweni, uyafuna, ulahla
letimphilo letonakele ekhatsi lapho. Futsi njengoba ukuvuma,
Ukuphetse embikwaNkulunkulu, neNgati iyakuhlanta. Amen.
148 Khona-ke, lapho basahambisana, manje bukani, kwase kuya
ngasesikhatsini sakusihlwa. O, ngiyakutsandza nje loku!
149 Ngifisa kwangatsi ngabe besinalabanye futsi kancane…O,
hhe! Bengingati kutsi ngitsetse sikhatsi lesidze.
150 Bukani. Besekuya ngekuhlwa. Ngitovala. Nike nacaphela?
Manje lalelisisani. Kwase kuya ngekuhlwa. Futsi Wenta
kwangatsi Bekatochubeka futsi abashiye, kodvwa baMncenga
kutsi angene.
151 Angati kutsi singancenga kangakanani namuhla na? Angati
kutsi nikwenta kangakanani khona manje na? “O Nkhosi,
Lovukile, asengiNcenge kutsi ute enhlitiyweni yami. Ngena
nami. Ngifuna kuKukholwa. Ngiphile imphilo yebuKhristu
hhafu, ngako ngi…ngekukholwa nje ekwatini kukholwa,
nakanjalonjalo, kukholwa kwekuhlakanipha. Kodvwa ngifuna
kukwati Wena eMandleni ekuvuka kwaKho, ngoba lesi ngiso
kuphela sikhatsi lengitofanele ngaso ngente emalungiselelo.
Ngifuna kuKwati uma sengibeka inhloko yami phansi kutsi
ngingabe ngisavuka. Ngifuna kuKwati eMandleni ekuvuka
kwaKho. Angifuni kucagela nje ngako. Ngifuna kukwati Wena.
Ungangena yini futsi uhlale nami? Lusuku selishonile.”
152 Caphelani, ngesikhatsi befika ngekhatsi, bavala iminyango,
Bekakhona kukhuluma nabo ngalesosikhatsi. Umehluko
lonje pho Lawenta kulabantfu laba! Bona beme elusentseni
abaMatanga; bebakadze banaYe sikhatsi lesidze. Kodvwa
ngesikhatsi, Khristu, ake waba ngekhatsi…
153 Hhayi Khristu angephandle, aLifundza, atsi, “Yebo,
kunjalo.” Kodvwa Khristu ngekhatsi, atsi, “Kunjalo.”
Niyawutfola umehluko na?Khristu ngekhatsi! FutsiWatsi…
154 Wake waba ngekhatsi, umnyango uvaliwe. Wase-ke Utenta
Watiwa kubo, ngendlela Lente ngayo intfo letsite. Watsatsa
sinkhwa futsi Wasephula.
155 Futsi babuka, base batsi, “Munye kuphela uMuntfu
emhlabeni lobekangake akwente loko, nalowo nguYe.”
Ngendlela nje Lente ngayo intfo letsite! Hhayi ngendlela
Labumba ngayo inshumayelo yaKhe; ngoba bebanencumbi
yabosiyazi betenkholo labenta loko. Hhayi ngendlela Labegcoka
ngayo; esitayeleni seHollywood, kutoba njalo namuhla. Hhayi
loko. Kodvwa, indlela lente ngayo intfo letsite, bebati kutsi
leyo kwakuyindlela yaKhe yekukwenta. Nemehlo abo avuleka.
BebaMati ngalesosikhatsi.

156 BebangaMati tinsuku letimbalwa…noma bafundzi
lebebangaMboni ngaleyondlela. Bebangakaze bavalelwe naYe.
BebangaMati ngesikhatsi baMbona. Kodvwa labo lesebake
bavalelwa, bati kutsi kwakuyiNkhosi yabo.
157 Futsi ngifuna nicaphele lokutsite. Ngalokusondzele
manje ngaphambi kwekuvala, kusondzele. Khona impela
ekuseni kakhulu, ngesikhatsi Mariya Magdalena naMata
bekasethuneni, kucala. Lalelani. Kwekucala, kusesekuseni
ngaloko kusa, Khristu watikhombisa Yena lucobo abonakala
emkhatsini webavuki basekucaleni. Futsi Akabanga asaphindze
akukhombise, ngelilanga lelijwayekile, kute kube sikhatsi
sakusihlwa. Wase-ke Utenta Watiwa futsi, ngoba Bekangu-
Alfa na-Omega.

Kuyoba kuKhanya ngesikhatsi sakusihlwa,
Indlela yeNkhatimulo impela nitoyitfola.

158 Ngesikhatsi Khristu Atenta atiwe ngelusuku lwasekucaleni
nebaphostoli, ekuvukeni, netibonakaliso netimanga Phetro,
Jakobe, Johane, nabo labatenta, Watenta watiwa kubantfu,
kanjani na? EMandleni ekuvuka kwaKhe, lalelani,
ngetibonakaliso netimanga nemimangaliso Layenta. Ngabe
kunjalo na? Watenta watiwa Yena lucobo.
159 Manje sendlulile elusukwini lolukhulu. Lusuku
selwendlulile; ngabothishela labakhulu, Augustine loNgcwele;
wehlela kuMartin Luther, John Wesley, Calvin, Knox, bonkhe
balabo; kusukela phansi emnyakeni we—weMethodisti,
umnyaka weBaptisti, umnyaka weManazarini, umnyaka
wePilgrim Holiness, umnyaka wePhentekhostali. Yonkhe
leminyaka seyendlulile. Lilanga liyashona.
160 Watsi, “Kuyoba kuKhanya ngesikhatsi sakusihlwa.
Kuyoba nelusuku,” kwasho umprofethi, “loko ngeke kube
yimini, kanjalo futsi kungeke kube busuku. Kuyoba luhlobo
lwenkhungu nje.”
161 Futsi, namuhla, nguleyondlela live lelihambe ngayo,
kusukela ngekusa kwekucala kwekuvuka kweNkhosi Jesu,
nalowomnyaka welibandla wekucala emuva lapho, e—
emNyakeni weliBandla lase-Efesu. Wona kanye nje umnyaka
wekucala lapho, Nkulunkulu Watenta watiwa ngetibonakaliso
netimanga nemimangaliso. Kwafiphala kubobabe basekucaleni.
Kwehla njalo ngelibandla laseKhatolika, kuya engucukweni,
kwehle njalo kute kutofika lapha. Sebabenako kuKhanya
lokwenele kukholwa kutsi BekayiNdvodzana yaNkulunkulu.
Sebabenako kuKhanya lokwenele kuMemukela njengeMsindzisi
locondzene nabo, futsi sekwehlile. Kodvwa emafu, emafu
ebumnyama, bothishela benta bantfu babopheke, batsi,
“Tinsuku temimangaliso selwendlulile. Tonkhe letintfo leti
setihambile, kadzeni.” Kwakulusuku lolumnyama. Kusengakabi

mnyama kangako; bakhona kubona kutsi bachubeka kanjani,
kodvwa hhayi kahle-hle.
162 Kodvwa, mnaketfu, Nkulunkulu wetsembisa ngesikhatsi
lilanga lishona eveni lasenshonalanga, kutsi kuyoba kuKhanya
futsi, impela nje njengelive.
163 LeliBhayibheli liyiNcwadzi yangasemphumalanga.
Libhalwe ngemasiko asemphumalanga. Kubhalwe eluhlwini
lwemave asemphumalanga-…lulwimi, emphumalanga.
Lilanga liphuma emphumalanga, lishona enshonalanga.
Futsi kubantfu basemphumalanga, bebanelusuku lwabo
lwekuvakashelwa ekuvukeni kwekucala. Nelilanga selifikile
lendlula emnyakeni. Nemphucuko yacala emphumalanga,
iya enshonalanga. Futsi ngaphambi nje kwekutsi lilanga
lishone lapha kulokubonakala kukutsintsana kwesibhakabhaka
nemhlaba kwasenshonalanga, kutoba kuKhanya futsi. INkhosi
Jesu lefanako levukile iyofika ngeMandla aKhe lafanako.
Njengoba Atenta Yena lucobo watiwa kuMariya Magdalena
kanye nabo, ekucaleni, Utenta Yena lucobo atiwe eMandleni
ekuvuka kwaKhe, emnyakeni wekuphela. Kuphi na? Esikhatsini
sekugcina.
164 Watsi, “Ngena. Sekuya ngekwephuteka. Lilanga selishonile.
Sekuya ngekuhlwa. Ungangena yini?” Futsi baMngenisa.
165 Futsi ngesikhatsi ake atsi angekhatsi, Wavula emehlo abo.
Wenta lokutsite. Batsi, “Nguye kuphela bekangakwenta.”

Bukani kutsi bebanjani. Becedza lusuku lonkhe beta
ngalapha.
166 Ngulapho la titfunywa tenkholo tehluleke khona. Siwashe
kumapulango ekuwasha, kulekelela titfunywa tenkholo lebetiye
ngalapho, kuhambisa tincwanjana. Sibatfumele ngalapho
kufundzisa isayensi yetenkholo. Futsi kukhona iMuda, Bhuda,
Mohamede, emaSikh, i…Tonkhe letinkholo letehlukene telive
tisekhatsi lapho nesayensi yabo yetenkholo lefanako longaveta
intfo lefanako buKhristu lobungayiveta, ngendlela yesayensi
yengcondvo. Kunjalo.
167 Nelive, kunye kuphela kulokutsatfu kwabo, kulokusa loku
kweliPhasika, uyati noma lowake weva ngaJesu. Lokubili
kulokutsatfu kwelive kusebukhomanisini nasebumnyameni.
Lokubili kulokutsatfu kwelive akuzange kuve ngaJesu noma
kuvuka.
168 Kodvwa, mnaketfu, ngesikhatsi lwati lwase-Emawuse lufika
kuKleyophase, ngesikhatsi emehlo abo avuleka, futsi bacondza
kutsi bebabobani! Futsi, sikhatsi lesiyimizuzu lembalwa,
behlela entasi emaphasejini esikhatsi, babuyela eJerusalema,
lonenhlitiyo lekhanyako, lenenhlitiyo lekhanyako, atjela bantfu.
“Siyati kutsi iNkhosi yetfu ivukile kulabafile, ngoba siYibonile
futsi siyati kutsi Iyaphatseka.”

169 Lokungiko, tinsuku tekugcina. Nkulunkulu utovusa
emadvodza lanemilayeto, ngemandla, ngekukhululwa,
ngemandla eliVangeli, kufakazela kutsi Jesu Khristu
unguye itolo, namuhla, naphakadze. [Akucoshwanga
etheyiphini—Umhl.]
170 Ngiyati kutsi kuvakala kuchazana. Akumangalisi!
Siphila esikhatsini sekutijabulisa. Yebo, ngiso. Siphila
etinsukwini tekugcina. Ngesikhatsi, Nkulunkulu, kuwo wonkhe
umprofethi longcwele, kulolonkhe liThestamenti leLidzala,
ngeliThestamenti leLisha, kuprofethile, kutsi esikhatsini
sekugcina, tintfo letifanako letenteka ekucaleni tiyokwenteka
esikhatsini sekugcina, futsi lapho bumnyama buyoshabalala,
nekuKhanya kweliVangeli kuyokhanya kuvundle kumaphaseji
emhlaba, kanye futsi, ngaphambi kwekuBuya kweNkhosi Jesu.
171 Uvukile kulabafile. Unguye itolo, namuhla, futsi uyoba
nguye kute kube phakadze. Jesu Khristu wavuka kulabafile
futsi uphila emkhatsini wetfu. Ngijabula kakhulu ngaloko.
Inhlitiyo yami ijabule kwendlula lokungachazwa magama.
Kantsi, asidzingi kutsi sicagele ngako. KuliCiniso.
172 Nkulunkulu akubusise, mngani. Uma ungati kutsi…
Ningakumnaki lololetsa loMlayeto, kodvwa kunaka loko
uMlayeto lokushoko. Niyabona na? Kukuwe longaphandle
kwaKhristu. Uma ningaMati eMandleni ekuvuka kwaKhe,
uma nje ni…Ningatsatsi imicondvo yengcondvo yako.
Ungakhulumi ngesayensi yakho yetenkholo noma kukholwa
kwakho kwekuhlakanipha; uma kungekho lokubonwako
enhlitiyweni yakho, nenhlitiyo yakho ilahliwe futsi yaba lithuna
lelingenalutfo (haleluya) etintfweni letindzala letifile telive,
naKhristu uvukile kabusha enhlitiyweni yakho.
173 O Nkulunkulu, manje ekuseni, gicitani litje lekungabata.
Lisuseni.
174 Futsi kwangatsi Angavuka namuhla enhlitiyweni yakho,
futsi akwente sidalwa lesisha. Futsi ngikholwa kutsi Utofika
enkhundleni, emizuzwini lembalwa, futsi utokwenta tintfo
letifanako Latenta ngesikhatsi Alapha emhlabeni.

Singakhuleka, sisakhotsamisa tinhloko tetfu.
175 Babe wetfu loseZulwini, sekuya ngekwephuteka. Li-awa
seliphelile. Kodvwa, kwakusekupheleni kweli-awa ngesikhatsi
Uvela. SiyaKubonga ngemaVi aKho ebuNkulunkulu.
SiyaKubonga ngaleliVangeli lesili shumayelako nale
silikholwako. SiyaKubonga ngaleliVangeli leli Wena
lolicinisekisile kutsi liliCiniso.
176 Futsi manje, Nkhosi Jesu, khuluma nemiphefumulo
lelahlekile. Bantfu labanengi lapha, Nkhosi, labaKutsandzako,
kodvwa abazange impela baKwemukele. Uhamba nabo nsuku
tonkhe. NguWe lowabagcina kutsi babulawe ngalesosikhatsi
engotini. KwakunguWe lowagcina siphepho ngekuphephetsa

indlu ngalolosuku, ngalobo busuku. KwakunguWe lolota kubo
ngesikhatsi senkhatsato. KwakunguWe lobapha umsebenti
ngesikhatsi bangenawo. KwakunguWe lowadvudvuta tinhlitiyo
tabo ngesikhatsi labatsandzekako babo baya ethuneni. Uhambe
nabo, kodvwa, noko, abakwati Wena.
177 Nkulunkulu, siphe namuhla kutsi wonkhe umuntfu lapha,
longaphandle kwaKhristu, utokwenta njengoba kwenta
Kleyophase nemngani wakhe, “Wota uhlale natsi. Lusuku
lwemphilo yami seluphelile. Ngena manje futsi wente indlela
yaKho.”
178 Futsi sisakhotsamise tinhloko tetfu, nomakuphi ngekhatsi
noma ngephandle, ngabe ukhona umuntfu lapha longatsi,
ngesandla lesiphakanyisiwe kuNkulunkulu, hhayi kumnakenu,
kodvwa kuNkulunkulu, “O, kukhona lokwentekako
enhlitiyweni yami, manje ekuseni. Ngi—ngiyati kutsi
kukhona intfo leyentekako enhlitiyweni yami. A—angiyuze
ngifane. Ngikholwa kutsi ikhona intfo leyentekile kusukela
ngingene kulesakhiwo manje ekuseni. Manje ngemukela
Khristu enhlitiyweni yami, njengeMsindzisi wami. Ngifuna
kuphakamisela tandla tami kuNkulunkulu, futsi ngitsi,
‘Nkulunkulu, ngilapha. Nguloku kuphela lengingakwenta kutsi
ngiphakamise sandla sami, kuKutjela kutsi ngiyaKukholwa.’”
179 Ungasiphakamisa sandla sakho na? Nkulunkulu akubusise,
mnumzane. Kunjalo. Noma ngubani lomunye, ungasiphakamisa
sandla sakho, utsi, “Manje ngiyaMemukela”? Nkulunkulu
akubusise, dzadze. Loko kukahle. Lomunye futsi?
180 Njengoba uphakamisa sandla sakho, Nkulunkulu
wetsembisa kukunika kuPhila lokuphakadze. “Loyo lova emaVi
aMi futsi akholwe NguloNgitfumile, unekuPhila lokuphakadze.
Akasayukuta ekwahlulelweni, kepha wendlulile ekufeni
wangena ekuPhileni.”
181 Ungasiphakamisa sandla sakho manje, utsi, “Nkhosi,
ngiyakholwa”? Akekho lobukako; iNkhosi nje Jesu nami,
uma nicela. Phakamisa sandla sakho nje, utsi, “Manje
ngiyaMemukela njengeMsindzisi wami.” Ungaphakamisa…
Nkulunkulu akubusise, wena, wena, wena. O, loko kuhle, nje
tandla letinyenti. Nkulunkulu anibusise. Loko kukahle.
182 Kwentani kuwe na? Kukunika kuPhila. Uphakamise sandla
sakho eNkhosini, watsi, “Ngiyakukholwa.”
183 Jesu watsi, “Loyo lokholwako akayuze alahlwe; wendlulile
ekufeni wangena ekuPhileni.” Khona manje unekuPhila
lokuphakadze. Anijabuli ngako na?
184 Ngabe ukhona lomunye ngaphambi kwekutsi sikhuleke,
lomunye futsi angatsi, “Mnaketfu Branham, kulokusa loku
kweliPhasika, Mine manje, ngaphambi kwekutsi ngibone ngisho
tibonakaliso letibonakalako tekubonakala kwaKhristu, uma
Atokwenta kanjalo, manje ngiyaMemukela ngaphambi kwekutsi

ngibone noma yini. Anginawuba njengaThomase, ngilindze
ngite ngiMbone futsi ngiMuve, nakanjalonjalo, bese-ke utsi.
NgitoMemukela khona manje.”
185 Watsi, “Mkhulu kangakanani umvuzo wabo, labangakaze
bambone, noma bamuve, noma yini, kodvwa bakholiwe!”
186 Ngabe ukhona yini lomunye longaphakamisa sandla sakho,
ngekhatsi noma ngephandle na? Nkulunkulu akubusise, nawe,
nawe. Wena, dzadze, Nkulunkulu akubusise. Wena, dzadze,
Nkulunkulu akubusise.

Kulungile, netinhloko tetfu tikhotseme.
187 Babe wetfu loseZulwini, Wena utsite, “Shumayela Livi.
Bani ngulokahle ngesikhatsi, kungesiso sikhatsi. Sola, wekhute
ngako konkhe kubeketela nemfundziso.” Ungalishumayeli
lelinye liVangeli kodvwa loko lokunikelwe tsine. Khristu wafa,
wavuka futsi ngelusuku lwesitsatfu, ngekwemiBhalo; manje
sewuhleti etindzaweni taseZulwini, eBukhoneni bebuKhosi
baNkulunkulu, ancusela etikwekuvuma kwetfu. Futsi Leli Livi
laKhe, “Loyo lova emaVi aMi, futsi akholwe NguloNgitfumile,
unekuPhila lokuphakadze.”
188 Futsi, namuhla, kulojakiwe, umlayeto lohlakatekile,
labanengi baphakamise tandla tabo. Ubabonile.
Bewungehluleka kanjani ngisho kubabona, ube Wati wonkhe
ncedze lowela esitaladini! Uyakwati. Nkulunkulu lomkhulu
lonemandla onkhe, Ubona yonkhe intfo, Wati yonkhe intfo, futsi
ungenta yonkhe intfo. Manje, ngekweLivi laKho, Usindzise laba
esonweni, futsi siyaKubonga ngako, Babe. Kwangatsi timphilo
tabo tingaba tindze, tijabule. Kwangatsi bangaKukhonta tonkhe
tinsuku tekuphila kwabo.
189 Beta, kusihlwa, uma bangakaze bacwiliswe, kwangatsi
bangeta futsi babhabhatiswe, babite liGama leNkhosi, futsi
bagcwaliswe ngaMoya loyiNgcwele ngabo lobusuku lobu. Siphe
kona,Nkulunkulu lotsandzekako. Sikucela eGameni laKhristu.
190 Manje, Babe, singena enkonzweni. Ngiyati Livi laKho
lingeke lehluleke. Lasho, kutsi, edolobheni lakitsi lucobo,
“Inceku, edolobheni lakubo emkhatsini webantfu.” Kodvwa,
kabili, Nkhosi, Ukuvumele kwenteka, kuleminyaka lelishumi.
Ungeke waphindze ukunikete namuhla na? LiPhasika,
nemicondvo yetfu yonkhe misha emicabangweni yeliPhasika,
etikwekuvuka. Kufreshi, kabusha, etikweliVangeli, manje
ekuseni, ekuLiveni lishunyayelwa lapha kabili. Futsi sifuna
kuKubona, Nkhosi. Futsi ngibatjelile bantfu kutsi Wena ulapha.
Watsi Ukhona. Wawusetindzaweni tonkhe, sonkhe sikhatsi.
Ungete weta yini manje futsi utsatse emathulusi, aphuye
njengoba anjalo, Nkhosi, enceku yaKho tatane? Sebenta ngatsi,
namuhla, kutsi besilisa newesifazane labahleti lapha, nalabo
labasandza kuKwemukela nje, batokubona labakwentile; kutsi



BUFAKAZI BEKUVUKA KWAKHE 27

Akusiyo intfo lengemanga; YiNkhosi Jesu. O Nkulunkulu, siphe
kona. Ngoba sikucela eGameni laJesu. Amen.
191 O, hhe! Nitiva nikahle na? [Libandla litsi, “Amen.”—Umhl.]
Ngiva kanjalo nje, ngisho naloku ngikhatsele futsi ngikalajiwe.
Likhatimula kanjani nje leLivi!

Manje, bangani, konkhe kushumayela lebengingakwenta…

192 Ngi—ngitsi nje…Namuhla, bengishumayela kabili.
Ngifanele ngisheshise, kusasa, kutsi ngishayele. Ngifanele
ngisuke kusenesikhatsi ekuseni ngiye eTacoma, eWashington,
ngichubekele eCanada. Futsi bebafuna ngindize ngiye etulu,
kutsi ngibe netinkonzo kusasa, kodvwa ngingahle ngishayele.
193 Ngako manje caphelani, manje, konkhe kushumayela
lebengingakwenta; intfo yinye Khristu lebekangayenta,
futsi ibite tonkhe tintfo lebengingatisho eminyakeni
leyinkhulungwane, kini, uma nifanele niphile kutsi nikubone.
194 Manje ngifuna kunibuta lokutsite, futsi ngifuna nje
nihloniphe ngekutitfoba impela. Manje, labanengi benu bemile.
Ngiyati nikhatsele, kodvwa nje sipheni imizuzu lembalwa.
Manje, ngitsatsa loku…
195 Condza, angisho kutsi kutoba njalo. Ngingiko, ngekukholwa,
kutsi ngicele Nkulunkulu kutsi ente njalo. Futsi ngiyaMcela
manje kutsi Utoveta umhlangano lapha, njengoba nje Enta
ensimini, kutsi bantfu lapha eJeffersonville batokwati kutsi Jesu
wavuka kulabafile. Manje, sibe nako kabili.
196 Angati kutsi ngitobuya nini emvakwanamuhla,
etabernakeli, futsi. Ngiyalitsandza leli lelincane, libandla
lelidzala. Alisilo kakhulu kangako, etihambini letingekhatsi
kulo. Khona lapha minyatselo yemino yami, noko,
kulelipulpiti, iminyaka lelishumi nakubili yekushumayela
lapha. Sengineminyaka lengemashumi lamabili nakutsatfu
eVangelini manje.
197 O, sengifike khashane kakhulu kutsi ngisho ngibuke emuva!
O, sengibone lokunengi kakhulu! Anginandzaba kutsi bantfu
batsini. Ngi—ngiyati. Ngiyati. Yebo, mnumzane. Akunandzaba,
uma umhlaba wonkhe usho lokwehlukile. “Ngi—ngiyati kutsi
Ngubani lengimkholiwe, futsi ngikholisekile kutsi Unemandla
ekulondvolota loko lengikunikele kuYe lokumelene nelusuku.”
198 Labanengi bebangani bahleti ekhatsi lapha, nakanjalonjalo,
labanye babo labangaphandle. Nginebangani bami
labalitsantana lababodokotela namuhla, futsi.
199 Angisilo luhlanya. Nje ngi…uma kutsatsa…Uma
nikubita ngebuhlanya, kukholwa kuvuka kwaJesu, khona-
ke ngiluhlanya. Kunjalo. Ngiyakukholwa, ngenhlitiyo yami
yonkhe.

200 Manje, nayi inhloso yami, kutsi Jesu wavuka kulabafile.
Ngiyakholwa, uma Avuka kulabafile…Watsi, “Tona kanye
letintfo letifanako nalelengitentako Mine nani nitawutenta.
Ngisho naleminengi kunalona niyoyenta, ngoba Ngiya kuBabe
waMi.”
201 Futsi ngiyakholwa, lapha kulokusa loku, uma Nkulunkulu
atovele abonakale futsi lapha enkhundleni, ngesimo longati
kutsi nguYe! Ungatsandza kuMbona na? Ningatsandza kufana
naKleyophase nabo, babuya na? Khona-ke, uma Nkulunkulu
atokwenta loko, nginitjele liCiniso leliVangeli, ke.
202 Manje, Bekangentani kube Bekangabonakala lapha
manje ekuseni na? Angasho yini…Ungeta yini, utsi,
“Ungangisindzisa, Nkhosi?”
203 Bekayotsini na? “Ngenta loko ngesikhatsi ngifela nine
eKhalvari.” Ngoba, lelo liVangeli laKhe.

Utsi, “Ungangiphilisa, Nkhosi?”
Bekayotsi, “Ngenta loko ngesikhatsi ngifela nine

eKhalvari.”
204 Manje, intfo kuphela Lebekangayenta, kutoba kukhombisa
tibonakaliso netimanga emkhatsini wenu, loko bekungakwenta
ukholwe futsi ukwemukele. Ngabe kunjalo na?
205 Manje, ngicabanga kutsi labafana bawaniketa lamanye
emakhadi ekukhulekelwa manje ekuseni. Billy ungitjele,
emizuzwini lembalwa leyendlulile, watsi, “Aphela, kancanyana
nje.” Kodvwa bebete lenele kutsi bachubeke. Wakhuphuka
emvakwalabanengi, futsi walahlekelwa sikhatsi sakhe sekuta.
Ngesikhatsi acala kuphuma, kutfola emakhadi latsite, khona-ke
uMnaketfuNeville wacala kuhlabela lelitsiKholwaKuphela.
206 Futsi naba beta, bagijima benyukela lapho. NeMnaketfu
Wood kanye nabo bakusho, “Ngani, emaculo besavele
ahlabeliwe, nakanjalonjalo,” ngako ngadzingeka ngiphutfume
entasi ngco. Futsi abawatfolanga emakhadi lamanengi kakhulu,
mhlawumbe emashumi lasihlanu noma likhulu, intfo lefana
naleyo, ngephandle, mhlawumbe. Singabacedza labanengi
ngangoba singabakhona.
207 Manje ngifuna nikhokhe emakhadi enu lamancane
ekukhulekelwa. Likhadi lelincane lelisikwele. Linesitfombe
sami kulo, ngemuva kwalo kunenombolo. Futsi sifuna
kulayinisa bantfu, ngalapha, futsi sibakhulekele, nje emacenjini
lapho basahambisana. Futsi nibakhulekele ngako konkhe
lesingakwenta.
208 Manje, nisakhipha emakhadi enu, futsi nisalungela,
manje ngifuna nicaphele. Kunalabanengi ekhatsi lapha
longenawo emakhadi ekukhulekelwa. Kukhona mhlawumbe
bantfu labalikhulu ekhatsi lapha longenawo emakhadi
ekukhulekelwa. Likhadi lekukhulekelwa alisho lutfo, akukho

lutfo. Intfo kuphela lokuyishoko kutsi wena ube nekukholwa
kuNkulunkulu.
209 Jesu wakhulekela bantfu, kunjalo, futsi tikhatsi letinengi
Bekatobatjela kutsi yini leyayingakalungi. Kodvwa Watsi…
akazange atsi, “Ngikuphilisile.” Watsi, “Kukholwa kwakho
kukusindzisile.” Bantfu labeta nge…
210 Nango lowo Bhathimeyosi loyimphumphutse, emgwacweni,
ahleti lapho, acela. Jesu ahamba, mhlawumbe kulelogede,
lowomgwaco lovela—lovela lapho Bhathimeyosi bekahleti
khona, bekavela lapha cishe ekoneni lelilandzelako. Futsi naku
kuta Jesu ehla. Futsi lapho lesosihlupheki lesiyimphumphutse
sihleti sibhekene nelubondza laphaya, simemeta.
211 Bantfu bampongolota, “Sukani kulolohlanya! Awente,
mcokoteli, awenti ngani ummangaliso lotsite futsi
usikhombise!”
212 Labanye batsi, “Hosana! Hosana! UyiNkhosi, ya—yaDavide,
iNdvodzana yaDavide.”

Futsi bonkhe, labehlukile, bahlangahlangene.
213 NaJesu, uya ngaseKhalvari, ngebuso baKhe…Uya
ngakuloko. NgiyaMbona ahamba. Futsi imphilo yaKhe lencane,
inemashumi lamatsatfu nentfo kuphela eminyaka budzala,
Bekabukeka amdzala. Batsi Bekatsi akabe “ngemashumi
lasihlanu,” kodvwa Bekanemashumi lamatsatfu nakutsatfu
kuphela. Futsi lapho Bekabeke buso baKhe, netono telive kuYe,
nako konkhe kugula lokwake kwaba ngiko, kulenga kuYe. Futsi
Bekaya ngaseKhalvari, kuyobetselwa.
214 Nalesosihlupheki lesidzala lesiyimphumphutse laphaya,
imikhono lemanikiniki nayo yonkhe intfo, atsi, “Wena
Ndvodzana yaDavide, ngihawukele! Ngihawukele!”

Bantfu batsi, “Hlala phansi!”
215 Kodvwa Jesu wema; wagucuka, wabuka emuva le lapho,
wase utsi, “Kukholwa kwakho kukusindzisile.” “Kukholwa
kwakho!”
216 Wesifazane lomncane tatane, hhayi kangako kutsi
ungambuka. Wacindzetela esicukwini futsi ngaphansi
kwetinyawo tabo, futsi wawelela lapho wase utsintsa
sembatfo saKhe, wagijima emuva ngephandle lapho esicukwini
ndzawanatsite futsi wahlala phansi.
217 Jesu wema, watsi, “Ngubani loNgitsintsile na?” Wacalata.
Watsi, “Kukholwa kwakho kukusindzisile.”

“Ukuzindlelani enhlitiyweni yakho na?”Watsi…
Lowesifazane emtfonjeni.
Bekacabanga kutsi bekufanana na me-…bakusho bona

ke…

218 Ngesikhatsi Filiphu efika kuYe, ngesikhatsi A…kucala
kwenkonzo yaKhe. Jesu bekeme elayinini lalabakhulekelwako,
akhulekela labagulako.
219 Nangu Jesu, itolo. Lona kutoba nguJesu, namuhla, ngoba
Uyafana. Ngesikhatsi loko kuKhanya kulapho ekuseni, Kulapha
kusihlwa, Jesu lofanako; itolo nanamuhla, niyabona, kuyafana
nje.
220 Futsi ngesikhatsi Jesu eme lapho, kwakunendvodza
leyasindziswa. Wagijima wase utsatsa umngani wakhe,
lokutsiwa nguNathanayeli. Futsi ngako wahamba walandza
Nathanayeli. NaFiliphu wahamba wayolandza Nathanayeli.
Futsi watfolaNathanayeli ngaphansi kwesihlahla, akhuleka.
221 Futsi ngesikhatsi sekambuyisa…Jesu bekasakhuphukile.
Wema ngephandle etetsamelini, noma ngabe bekakuphi. Jesu
bekalapho, akhulekela bantfu.
222 Wabuka ngephandle, watsi, “Bukani umIsrayeli lokungekho
nkhohliso kuye.”
223 “Ngani,” watsi, “Ungati kanjani, Rabi?” Noma, “thishela,
mfundisi,” sicu.
224 Watsi, “Ngani, ngaphambi kwekutsi Filiphu akubite,
Ngikubonile ngaphansi kwesihlahla.”
225 “Ngani,” baFarisi batsi, “niyabona, Ungumbhuli.
Ungudeveli. UnguBhelzebule.”
226 Kodvwa watsini Filiphu na? Watsini Nathanayeli
na? Wagijima wenyuka wawa phansi, wase utsi, “Wena
uyiNdvodzana yaNkulunkulu. UyiNkhosi yaIsrayeli.”
227 Watsi, “Ngoba ngikutjele loku, uyakholwa na? Nitobona
lokukhulu kunaloku, ngoba nilikholwa. Niyabona na? Nitobona
lokukhulu kunaloku.” Niyabona na?
228 Manje, lowo nguJesu lofanako namuhla. Manje asilayinise
bantfu labagulako, futsi sicale kubakhulekela.
229 Manje nine khona lapho etetsamelini, labangenawo
emakhadi ekukhulekelwa, ngifuna nje nikholwe ngayo yonkhe
inhlitiyo yenu. Nkulunkulu utokusindzisa, lohleti ngco
etitulweni takho. Angatigucula tinceku taKhe futsi asho
intfo lefanako Layisho ngalesosikhatsi. Anikukholwa loko na?
Kulungile.
230 Manje ngitonitjela lengifuna nikwente. Ngubani lonelikhadi
lekukhulekelwa lekucala na? Ake sibone. Phakamisa sandla
sakho. Likhadi lekukhulekelwa lekucala, lekucala. Lesibili…
231 Shayani lilayini ngalapha. Manje, ngifanele ngibatsatse nje
kanye ngesikhatsi, ngoba asi…a—asinayo indzawo yekuma.
232 Wesibili, ngubani lonelikhadi lekukhulekelwa
lesibili, ungasiphakamisa nje sandla sakho na? Likhadi
lekukhulekelwa…Lodzadze lapha. Inombolo yesitsatfu…



BUFAKAZI BEKUVUKA KWAKHE 31

Wota ngalapha, ngakuloluhlangotsi, dzadze. Inombolo yesine,
lonelikhadi lekukhulekelwa…
233 Ngubani lonelikhadi lekukhulekelwa lesitsatfu na?
Angikholwa kutsi nginalo lelo. Likhadi lekukhulekelwa
lesitsatfu.

Likhadi lekukhulekelwa lesine.
234 Likhadi lekukhulekelwa lesihlanu. Ngubani lonelikhadi
lekukhulekelwa lesihlanu na?Dzadze emuva lapho. Kulungile.

Likhadi lekukhulekelwa lesitfupha.
Lesikhombisa.

235 Ungeta ngalapha kuloluhlangotsi, khona lapha. Manje
akutsi, labane, labasihlanu, labasitfupha, labasikhombisa.
Angati kutsi kanjani…Ubaletsa ngalapha, ngase…
langembili, mhlawumbe, mhlawumbe. Kulungile. Ngekushesha
nje ngangoba ungakhona. Umshayi wepiyano utodlala lelitsi
Kholwa Kuphela, uma utsandza.

Anginandlela yekwati kutsi ngubani, kuphi, kanjani, kantsi,
ngubani.
236 Manje ake sibone kutsi bangakhi lesi ngabasukumisa.
Ningeta ngco manje na? Lelo likhadi lekukhulekelwa lekucala,
lesibili, lesitsatfu, lesine, lesihlanu, lesitfupha, lesikhombisa.

Ngubani lonelesiphohlongo, likhadi lekukhulekelwa
lesiphohlongo na? Khona laphaya, ndvodzana.
237 Likhadi lekukhulekelwa lemfica. Phakamisa sandla sakho,
noma ngubani lonelikhadi lekukhulekelwa lemfica.
238 Mhlawumbe umuntfu losihhulu, futsi akakhoni kuva. Buka
likhadi lemuntfu lotsite lohleti eceleni kwakho.

Likhadi lekukhulekelwa lemfica, ungasiphakamisa sandla
sakho, lemfica?
239 Ngabe ukhona longakhoni kusukuma na? Uma
ukhubatekile, ungeke usukume, batokwetfwala bakukhuphule.

Likhadi lekukhulekelwa lemfica,mhlawumbe baphumile.
Likhadi lekukhulekelwa lelishumi. Kulungile, dzadze,

ngalapha.
Likhadi lekukhulekelwa lelishumi nakunye. Ngale ngaku

lolohlangotsi, mnumzane.
Likhadi lekukhulekelwa lelishumi nakubili. Ngalapha,

mnumzane.
Likhadi lekukhulekelwa lishumi nakutsatfu. Kulungile,

dzadze, ngalapha.
Likhadi lekukhulekelwa lishumi nakune. Lapho, unelishumi

nakune?
Lishumi nesihlanu. Ngalapha, dzadze, uma utsandza.

240 Loko kukahle, wota nje. Ngiyacabanga bewungahamba,
mhlawumbe hamba ngco, uma ungakhona, entasi lapho,
lesosikhala setitulo, wena, uma utsandza. Wota ekhatsi lapho,
Bill. Lokungenani, mani khona lapha emkhatsini nalesosikhala
setitulo. Kunjalo. Kunjalo. Bafake lilayini lapho. Khona
phansi lapha, dzadze. Dzadze, khona entasi lapho, dzadze
lotsandzekako. Futsi hamba ngco ngelilayini.
241 Ake sibone kutsi bangakhi lesikhona kubafaka elayinini.
Ake silindze umzuzu nje, kulabamanje, umzuzu nje.
242 Manje hloniphani ngekutitfoba sibili nje. Hlalani phansi,
nisolo nithulile, ngekuthula. Manje, lena yindlu yaNkulunkulu.
Kulungile. Tsatsa lowomkhuleko…
243 [Umnaketfu ukhuluma neMnaketfu Branham—Umhl.]
Utsini? Utsini? Kulungile, singabeka labanye labambalwa na?
Kulungile. Likhadi lekukhulekelwa…
244 Ngasuka kuphi? Yebo. Nguliphi likhadi lakho
lekukhulekelwa, mnumzane na? [Lomnaketfu utsi, “Lishumi
nakune.”—Umhl.] Lishumi nakune. Kulungile.
245 Likhadi lekukhulekelwa lelishumi nesihlanu, lishumi
nesitfupha, lishumi nesikhombisa, lishumi nesiphohlongo,
lishumi nemfica, emashumi lamabili.
246 Ngalapha, dzadze. Etulu ngalapho, ngaleyondlela,
hamba ngaleyondlela. Kulungile. Loko kutokwenta cishe nje
impela njengoba singema. Hamba ngaleyondlela, dzadze.
Batokunakekela, uma utsandza. Kulungile.
247 [Umnaketfu ukhuluma neMnaketfu Branham—Umhl.]
Utsini? Yebo-ke, loko kulungile. Loko kutoba kwenele njengoba
singema khona manje, kanjalo nje.
248 Ini na? Yimphumulo yalentfombatane lencane yopha, dzadze
na? Ake sime nje, imizuzu lembalwa. Ningakhotsamisa tinhloko
tenu umzuzwana nje.
249 Babe, eGameni leMntfwana waKho lotsandzekako, iNkhosi
Jesu, sikhulekela kutsi Utotsintsa lomntfwana, Nkulunkulu.
Misa ingati. Kwangatsi ingayekela manje. Kwangatsi liGama
laKho linga khatimuliswa. Ngoba, sekhuta lengati kutsi
igobhote, eGameni laJesuKhristu, iNdvodzana yaNkulunkulu.
250 …?…Kulungile, asigcine tinhloko tetfu tikhotseme manje,
umzuzu.
251 Nkhosi Jesu, eme etetsamelini, namuhla, labanengi
labalindzile. SiyaKubonga ngemandla aKho ekuphilisa. Manje
sicela, ngayo yonkhe inhlitiyo yetfu, Nkhosi, kutsi Utopha tintfo
lesiticelile. Kwentele inkhatimulo yaNkulunkulu. Siyakhuleka
ngeliGama laJesu. Amen.
252 Kulungile, manje, asihloniphe ngako konkhe lesingakwenta.
Khumbulani, angati. Loku konkhe nje kuphumakuNkulunkulu.

253 Manje, kune—kunebantfu elayinini lala bakhulekelwako
lengibatiko. UMnaketfu Wood eme lapho, ngiyamati. Ngati
wesibili, umuntfu wesitsatfu emvakwalowo. Ngiyabati.
Ngiyamati lodzadze lohleti lapha, dzadze wekucala. Angati
kutsi yini lengalungi ngaye, kodvwa ngiyati ukhona lapho.
Ngicabanga kutsi loko lizinga langifinyelela khona kutsi ngati
kutsi ngubani loselayinini lekukhulekelwa.
254 Banengi ngephandle lapha lenginga—lengingabati. Futsi
nine lucobo lwenu nibofakazi baletintfo leti, kutsi anginati.
Kodvwa Jesu Khristu uyakwati, Akakwati na?
255 Manje bangakhi ngephandle lapho longenawo emakhadi
ekukhulekelwa, futsi ufuna kuphiliswa, empeleni na?
Phakamisani tandla tenu, etulu le, etulu le. Loko kukahle.
Nkulunkulu anibusise, kulungile, ngaphandle kwemakhadi
ekukhulekelwa. Manje nginicela kutsi nente loku. Uma Moya
loyiNgcwele efika futsi agcobe, nibuke ngalapha futsi nikholwe
ngayo yonkhe inhlitiyo yenu. Uyabuka nje, bese utsi, “Nkhosi,
ngiyakholwa ngeliciniso ngenhlitiyo yami yonkhe.” Uma
utokwenta loko, Nkulunkulu utokupha kuphiliswa kwakho.
“Ngiyakukholwa ngenhlitiyo yami yonkhe.”Manje, ningayaluki.
Hloniphani sibili. Hloniphani ngekutitfoba nje ngako konkhe
leningakwenta.

Manje asikhuleke futsi.
256 Manje ngifuna kunibuta, netinhloko tenu tikhotseme. Uma
Jesu avukile kulabafile…Manje, loku akusiko kuniphilisa.
Loku kuphela kucinisekiswa kutsi Uvukile kulabafile. Uma
Jesu Khristu avukile kulabafile, mayelana nensindziso
nekuphilisa, Sewuvele ukutsengile loko eKhalvari. Ngabe
kunjalo na? Tsanini, “Amen.” [Libandla litsi, “Amen.”—Umhl.]
Akukho Lebekangakwenta; kuphela, ente lokutsite, indlela
yesibonakaliso noma ummangaliso, loko bekuyokwenta
wati kutsi Uvukile kulabafile. Kube Bekangenta loko
ngalesinye sikhatsi, tintfo letifanako Latenta ngesikhatsi
Alapha emhlabeni, benifanele niMemukele. Ngabe kunjalo
na? Nitokwenta na? Uma nitsandza, phakamisani tandla tenu.
Uma Atokwenta intfo yinye njengoba Enta ngesikhatsi Alapha
emhlabeni, nitokwemukela na? Nkulunkulu anibusise. Likhulu
lemaphesenti.
257 Manje, Babe, ngiyakhuleka kutsi Utoba nesihawu. Futsi
manje, ngenca yenkhatimulo yaKho, Nkhosi, ngikhulekela
kutsi Utosipha kona khona lapha, namuhla, etabernakeli,
kukucatulula ingunaphakadze, kutsi Uvukile kulabafile.
Manje, eGameni laJesu Khristu, ngicela lesibusiso lesi ngenca
yenkhatimulo yaNkulunkulu. Amen.
258 Manje, ngenca yenkhatimulo yaNkulunkulu, nangeMandla
ekuvuka kwaKhe, ngenca yebumninimandla onkhe
baNkulunkulu, Manje ngitsatsa wonkhe umoya losekhatsi lapha



34 LIVI LELIKHULUNYIWE

ubengaphansi kwekulawula kwami, eGameni laJesu Khristu.
Ngako, yentani njengoba nitjelwa.
259 Futsi manje ngifuna loyodzadze, lapha, kutsi nje eme khona
lapha ngasembhobheni. Ngiyamati lodzadze. Ngi—ngicabanga
kutsi ligama lakhe nguSutton, angisilo liphutsa-…[Lodzadze
utsi, “Cha. Cobb, manje.”—Umhl.] O, Cobb, ngiyacolisa. Futsi
ngike ngambona lowesifazane phambilini, ngako ufika lapha
etabernakeli kanye ngesikhatsi. Futsi manje, kodvwa, angati
lutfo ngaloko lokuliphutsa kuye. Kodvwa manje indlela kuphela
lengingaba ngayo yekwati loko, bekungaba yindlela letsite
Nkulunkulu langangitjela ngayo. Akunjalo loko, Nkkt…
[“Yebo, kunjalo.”] Cobb na? [“Kunjalo.”] Cobb? Kulungile. Cobb,
bekungaba, ligama lakhomanje na? [“Yebo.”] Kulungile.
260 Kulungile, Nkkt. Cobb, indlela lekuphela lebengitokwati
ngayo kutsi yini lebeyingalungi kuwe, kutsi Nkulunkulu ufanele
akwembule kimi. Futsi, ke, uma Bekatokwenta loko, loko
kutofanele kufike ngeMandla langetulu kwemvelo langesuye
wesidalwa lesingumuntfu. Kutofanele kuvele eMandleni
aNkulunkulu. Akunjalo na? [Lodzadze utsi, “Kunjalo.”—Umhl.]
Futsi-ke, ekwenteni kanjalo, loko bekungakwenta ukholwe
kutsi nginitjele liCiniso ngekuvuka kwaKhe na? [“Yebo.”]
Niyabona na?
261 Ngabe kutokwenta ukukholwe, mngani na?
262 Manje, kube-ke—kube-ke Jesu bekeme lapha afake lesudu
Langipha yona? Niyabona na? Futsi Be—futsi Bekeme lapha,
uma ku…
263 Manje, lowesifazane angahle abe nenkhatsato yetetimali.
Angahle abe nenkhatsato yetasekhaya. Angahle abe
netinkhatsato labagulako. Angati. Nkulunkulu uyakwati loko.
Angati. Ngingeke senginitjele. Kungahle kutsi wente lokutsite
emphilweni yakhe, loko kubangele noma ngabe yini inkhatsato
yakhe kutsi ite etikwakhe. Angati. Nkulunkulu uyati. Angati.
264 Kodvwa, Angangitjela. Yebo-ke, kunguloko-ke. Jesu watsi,
“Angenti lutfo ngaphandle uma Babe aNgikhombisa.” Kufanele
kute ngaloko.
265 Manje, lengikwentako kulona wesifazane lapha, kungeke
kube kufundza umcondvo wakhe. Cha, mnumzane. Nkulunkulu
akavumi. Nkulunkulu uyati kutsi loko kuliphutsa. Kungeke
kwenteke. Nkulunkulu eZulwini, njengemehluleli wami, uyati
kutsi loko akusiko. Loko kuliphutsa, niyabona. Hhayi kufundza
umcondvo wakhe.
266 Kodvwa, kuyoba ngeMandla ekuvuka, Jesu Khristu
eBandleni laKhe. Bukani Phetro nabo, ngesikhatsi beme lapho
futsi babuka bantfu. Kutsi Pawula nalabehlukene babuka
kanjani bantfu, futsi babona kutsi kwakukhona tintfo letitsite
letatiliphutsa.

267 Jesu, akhuluma nalowesifazane emtfonjeni, Bekachuba
ingcogco naye. Manje, sonkhe siyakwati loko, Johane loNgcwele
sa—sahluko se 4. Wakhuluma nalowesifazane emtfonjeni. Futsi
ngisakhuluma nalowesifazane emtfonjeni, Bekabamba nje
umoya wakhe.
268 UYise bekaMtjele kutsi enyuke ngendlela yaseSamariya.
IJerikho ngulapho Bekaya khona. Yayiphansi ngco kanjena,
ivela eJerusalema. Kodvwa Wahamba watungeleta, eSamariya,
ngoba iNkhosi yaMtjela kutsi enyukele lapho.
269 Futsi Wahlala lapho emtfonjeni; watfumela bafundzi baKhe
khashane. Bekati kutsi lowesifazane beketa. Ngesikhatsi eta
nelibhodo lakhe lekukha emanti,Watsi, “Ase uNginatsise.”

Watsi, “Akusilo lisiko kutsiWena ungicele lokunjalo.”
270 Watsi, “Kodvwa kube bewati kutsi Ngubani lobewukhuluma
naye, bewutocela kiMi emanti. Ngitoninika emanti leningazange
nite lapha kutowakha.”
271 Ngabe kunjalo na? Kwase kutsi-ke, emvakwekuba ingcoco
seyichubeke sikhashana, Ekugcineni watfola nje impela kutsi
yayikuphi inkhatsato yakhe. Watsi, “Hamba ulandze indvodza
yakho.”

Watsi, “Anginayo.”
272 Watsi, “Kunjalo. Kunjalo.” Watsi, “Unalasihlanu nalena
lonayo manje akusiyo indvodza yakho.”
273 Watsi, “Ngiyabona kutsi UngumProfethi wena. Ngiyati uma
Mesiya efika Uyokwenta loku, ngoba Utositjela tintfo, kodvwa
ungubani Wena na?”

Watsi, “NginguYe, lolokhuluma nawe.”
274 Manje, lowo kwakunguJesu itolo. Lowo nguJesu namuhla.
275 Manje, kute, kuwe, dzadze, indlela kuphela lenginayo
yekwati, kutodzingeka kube luhlobo lolutsite lwekuchumana
emkhatsiniwakho nami, naNkulunkulu, lolutokwenta kwatiwe.
276 Nike nasibona lesositfombe labasitsetse seNgelosi yeNkhosi
ime ngakimi, loko kuKhanya, niyati? [Lodzadze utsi, “Yebo,
ngimbonile.”—Umhl.] Wena, ubone lomunye walabo na?
[“Ngikubonile. Ngikubonile.”]
277 Ngabe libandla like…O, niLibonile, lapha ebandleni,
kusobala.
278 Manje, Nguloko lengetama kukusondzeta kitsi manje.
Manje, loko kuKhanya kuyiNsika yeMlilo lefanako leyahola
bantfwana baka-Israyeli, lokwakunguJesu Khristu, kunjalo,
iNgelosi yesivumelwano. Bekasimo lesingetulu kwemvelo
ngalesosikhatsi, sekuKhanya.
279 Wehla, bekayinyama. Watsi, “Ngavela kuNkulunkulu, futsi
Ngibuyela kuNkulunkulu.”

280 “Kusesikhashana nje nelive lingeke lisaNgibona, noko nine
nitoNgibona.” Live lingu “longakholwa.” “NitoNgibona, ngoba
Ngitawuba nani, kute kube sekupheleni kwemhlaba.”
281 Manje, iNkhosi ayibusiswe! Futsi niyati kutsi ngi…Ngi…
kukhona lokwentekako.
282 Manje, etetsamelini, ngifuna nihloniphe ngekutitfoba.
Kodvwa, manje, loko kuKhanya lokufanako, akabongwe
Nkulunkulu, kungena lapha ngesekudla sami. Kuhamba
emkhatsini wami nalowesifazane. Manje imphilo yakhe
yayingeke ifihlwe.
283 Manje, dzadzewetfu, Loko lokukuwe manje akusilutfo
lolungakulimata. Kukukusita. Nguyonandlela lekuphela
yensindziso. Wena, ulapha…
284 Cha, awuhlali lapha edolobheni. Uhlala eNew Albany.
Uhlala eNew Albany. Futsi ungaphansi—ungaphansi
kwekunakekela kwadokotela. Nadokotela ukutjele kutsi
kuluhlobo lolutsite lwentfo, intfo letsite emphinjeni.
Labanye…Simo sekuvuvuka emphinjeni wakho. Futsi
wakutjela, futsi wakweluleka, kutsi usuke kulelive, kutsi
usuke lapha, kutsi nguleyondlela kuphela longasindza ngayo.
Uyakholwa kutsi iNkhosi Jesu ingakuphilisa loku na? [Lodzadze
utsi, “Yebo. Ludvumo kuNkulunkulu.”—Umhl.]

Asikhotsamise tinhloko tetfu.
285 Babe wetfu loseZulwini, sibeka tandla etikwa lowesifazane,
ngesikhatsi aselugcobeni lwaMoya loyiNgcwele, Ngiyayilahla
lenkhatsato, kutsi Umphilisile eKhalvari, futsi ngicela kutsi
ahambe akhululeke. EGameni laJesu Khristu ngiyakhuleka.
Amen.
286 Hamba ngekuthula, dzadzewetfu, naNkulunkulu akubusise
futsi abe nawe, ngumkhuleko wami.
287 Manje, kwangatsi iNkhosi ingabusiswa! Hloniphani manje.
Bukisisani. Banini nekukholwa kuNkulunkulu. Ningangabati.
288 Ngifuna ubuke ngalapha, dzadze. Manje, Lowo Lo…
siseBukhoneni baKhe, lowati tintfo tonkhe, lokwatiko kusela
khona ekucaleni. Unondle konkhe nalokuncane kwekudla
lowake wakudla. Wati konkhe ngawe. Ngingahle ngingakwati,
kodvwa Nkulunkulu uyakwati. Uyati kutsi ungubani, kutsi
uvelaphi, konkhe ngawe, kutsi wenteni emphilweni yakho.
Futsi nguYe kuphela Longakuphilisa, noma akwentele
loko lofisa kukwenta. Niyati kutsi angikwati. Nkulunkulu
yedvwa bekatofanele akwembule kimi. Ngabe liciniso lelo na?
Phakamisa sandla sakho uma lelo kuliciniso. [Lodzadze utsi,
“Liciniso.”—Umhl.] Kulungile, buka ngalapha umzuzwana nje.
289 Umzuzwana nje.Manje, wonkhe umuntfu akahloniphe.
290 Nayi iNgelosi yeNkhosi ime khona lapha, nje…
Kungetulu kwalencane…Kungetulu kwalentfombatane

lencane lehleti khona lapha. Lentfombatanyana ikhona lapho
nalabatsandzekako bayo. Lomntfwana uphetfwe ngulolunye
luhlobo lwesimo emphinjeni wayo. Simo semphimbo, simo
semadlala emphinjeni. Kunjalo, akunjalo, mnumzane na? Beka
sandla sakho etikwakhe.
291 Nkhosi Nkulunkulu, eGameni laJesu Khristu, Sathane
uyadalulwa, futsi ngiyalekhuta lelodimoni lelibambe
lentfombatane.

Phuma kuye, eGameni laJesu Khristu. Amen.
292 Mnaketfu, uchamuka khashane, kuletsa lomntfwana,
kodvwa ungakhatsateki, umtsatsa umyisa ekhaya manje kutsi
asindze, kukholwa kwakho kukusindzisile.

Banini nekukholwa kuNkulunkulu.
293 Awusuye wase Jeffersonville, nawe. Uwakhashane
neJeffersonville. Nivela emphumalanga, neta enshonalanga,
uma nita lapha. Futsi uvela…wehla ngemgwaco, u—umgwaco
lokhonkiwe. Futsi uwasedolobheni lelitsi alibe ngesekudla
semgwaco. Kuluhlobo lolutsite lweludzaba lwahulumende
khona lapho. Yi-Edinburgh, e-Indiana. Uwase-Edinburgh, e-
Indiana. Futsi ligama lakho, ngiyabona kuloko, nguDenton.
Futsi ligama lakho, nguDenton. Futsi uphetfwe yinkhatsato
yenhlitiyo. Buyela ekhaya usindzile. Kukholwa kwakho
kuyakuphilisa futsi kukusindzise, eGameni leNkhosi Jesu
Khristu. Kwangatsi ungahamba futsi welulame. Amen.
Nkulunkulu akubusise.
294 Bani nekukholwa kuNkulunkulu. Kholwa ngayo yonkhe
inhlitiyo yakho. Manje, kubantfu, bani nekukholwa!
Ungangabati. Kholwa nje manje. UyaMkholwa na? O, hhe!
Loku, hhayi mine; Yena, UnguJesu lovukile. NguYe lolapha,
futsi enta. Loku tintfo letifanako Latenta, kunjalo, tona kanye
letintfo letifanako Latenta.
295 Manje, dzadze, wena nami sibonana lapha manje ekuseni.
Nkulunkulu usati sobabili. Angati lutfo ngawe. Uyakwati
loko. Kodvwa Nkulunkulu uyakwati. Uyangati. NeMoya waKhe
ulapha emkhatsini wetfu.
296 Ngifuna kunibuta lokutsite kute lelitabernakeli likwati.
Yonkhe imphilo yakho, awukaze sewutive unjengoba utiva
njengamanje, kunjalo, ngoba useBukhoneni bebuNguye Bakhe
lobunemandla onkhe. Nike nasibona lesositfombe sekuKhanya
na?Nguloko impela nje lokukwenta utivele ngaleyondlela.
297 Ngihlala kulelinye live kulesikhatsi. Ngiyakubona,
utilungisa lapha kunalotsite lome embikwami. Futsi uyati
kutsi ngulotsandzekako, lomnandzi, umuzwa lotfobekile.
Leyo yiNkhosi Jesu leyavuka kulabafile. Wabuyela ekuPhileni
kwaMoya, Nkulunkulu. Futsi manje Ulapha kanye natsi. Kuze
kube sekupheleni kwemhlaba, Uyoba natsi.

298 UngumKhristu. Ulikholwa. Futsi awukatimeli wena lapha.
Umele indvodza lapha, naleyondvodza ingumyeni wakho. Futsi
leyondvodza inekudzabuka kwelitfumbu. Futsi lenye intfo,
ngiyayibona, inatsa ebhaleni. Isidzakwa. Yona, iyanatsa. Futsi
nitele kukhululwa lokuvela kulendvodza. Ngabe kunjalo na?
Manje uyati, dzadze, letotintfo tingetulu kwanoma ngumuphi
umcondvo wemuntfu. Akunjalo loko na? [Lodzadze utsi,
“Kunjalo.”—Umhl.] Loko kufanele kwembulwe nguNkulunkulu.
Niyakukholwamanje na? [“Ngiyakholwa.”]
299 Nkulunkulu Somandla, Lowavusa Jesu kulabafile, futsi
silapha namuhla kutfokotela sibusiso sekuvuka. Ngibusisa
loku, incekukati yaKho, futsi kwangatsi ingakwemukela loko
lakucelile. Ngiyakhuleka eGameni laJesu. Amen.
300 Nkulunkulu akubusise, dzadzewetfu. Hamba, yemukela
noma yini loyicelile. Nkulunkulu akuphe kona.

Uyakholwa na?
301 Kulungile, mnumzane, ngibuke. Ngicondze kutsi, hhayi
kutsi ngibuke…Ngicondze kutsi, njengaPhetro naJohane
bendlula egedeni lelitsiwa Lihle, batsi, “Sibuke.” Ngiyacabanga
sitihambi kulomunye nalomunye. Asatani; mhlawumbe sikhatsi
setfu sekucala kutsi sike sibonane. Ngabe loku kuvakasha
kwetfu kwekucala, yini, sikhatsi sekubonana lomunye
nalomunye na? [Lomfo utsi, “Yebo.”—Umhl.] Kulungile. Khona-
ke, siphelele, tihambi ngalokuphelele. Angikaze ngikubone,
futsi awukaze ungibone. Futsi naku lapho sikhona, emadvodza
lamabili ahlangana lapha emphilweni. Nkulunkulu usati
sobabili, Akakwati yini, mnumzane? [“Uyakwati.”] Impela
uyakwati. Futsi manje uma kukhona noma yini mayelana
nawe…
302 Kukhona lokwentekile. Manje hloniphani, wonkhe
umuntfu.
303 Ngudzadze lohleti lapha, lokhulekako, khona emuva
lapha. Uhlushwa kusongeka. Sukuma, umzuzu nje, dzadze.
Lelo liciniso, akusilo na? [Lodzadze utsi, “Yebo.”—Umhl.]
Futsi unekubhakuta lokungasikahle ngasenhlitiyweni yakho.
Akusilutfo ngaphandle kwekusongeka, ngoba uneluvalo futsi
ucansukile. Kodvwa uya ekhaya kuyolulama. Ngikubona
kukhanyisa ngakuwe, lapho bekumnyama khona. Ungesabi.
Nje…
304 Niyabona, awudzingi likhadi lekukhulekelwa. Intfo kuphela
loyidzingako kukholwa. Bani nekukholwa nje kuNkulunkulu.
305 Nkulunkulu akubusise, dzadze. Kholwa ngayo yonkhe
inhlitiyo yakho.
306 Manje, njengoba umoya lomubi ucala kuhamba uwelele
kulesi sigaba lapha. Kukhona umuntfu lobitako. Umkhuleko
uyentiwa. Ngibona umushi lomnyama usuka kuwesifazane

uye kuwesilisa. Kuyintfo lembi, futsi kungaphansi ngco
kwelubhambo. Ngibona kuhlola. O, ngulendvodza lencane
lehleti lapha, ikhuleka, yesula emehlo ayo. Nkulunkulu
akubusise, mnaketfu. Bani nekukholwa! Niyangikholwa
kutsi ngingumprofethi waNkulunkulu na? Niyangemukela
ngendlela lefanako na? Manje, intfo lefanako iliphutsa ngawe
iliphutsa ngalowo wesifazane lohleti ngaleya angibuka ngco
ekupheleni kwalelilayini, khona ngephandle lapho afake sigcoko
lesincane lesiyindingilizi. Kunentsambo lemnyama. Lodzadze
lobuka ngale kwenhloko yalodzadze, angibuka khona lapha,
nesandla sakhe siphakeme. Nguloko-ke, dzadze. Kunjalo.
Naku, kusuka kulokunye kuye kulokunye. Ngemandla lamabi,
advonsa; umushi lomnyama. Unenkhatsato, kungaphansi ngco
kweluhlangotsi lwakho lapha. Simo senyongo. Loyodzadze
laphaya unaso. Nobabili niphilisiwe. JesuKhristu uyanisindzisa.
Lawomandla lamabi atosuka, futsi nitokhululwa. Amen.

307 Banini nekukholwa! Manje, umzuzwana nje. Moya
loyiNgcwele usetetsamelini, usebenta nebantfu ngephandle
lapho.

308 Loyodzadze lophakamise tandla takhe, kunadzadze
lohleti eceleni kwakhe ngco, lengimbona ahlola. Unalokutsite
lokungalungi embotjeni yelitfumbu. Kunjalo, dzadze.
Uyakholwa kutsi Nkulunkulu utokululamisa na? Unenkhatsato
yelitfumbu. Kunjalo. Phakamisa sandla sakho. Uyamemukela
Jesu manje njengemphilisi wakho na? EGameni laJesu Khristu
iNdvodzana yaNkulunkulu, Lelapha kutsi yatiwe, yemukela
kuphiliswa kwakho eGameni laJesu Khristu.

309 Ngibona dzadze lonentfo letsite letungelete inhloko
yakhe. Kubonakala kwangatsi…O, ngulodzadze lohleti
emvakwakhe ngco, lodzadze wesibili lohleti ekhatsi lapho.
Uneluhlobo lolutsite lwetinhloko. Njalonjalo, tinhlungu
tenhloko. Ubuka ngakimi. Uyakholwa, dzadze, lohleti lapho,
lomncane, wesifazane lonenhloko lemphunga, kutsi Nkulunkulu
utokuphilisa na? Uyakholwa ngenhlitiyo yakho yonkhe
na? [Lodzadze utsi, “Yebo.”—Umhl.] Kunjalo. Nkulunkulu
akubusise. Sekuphelile. Sewungaya ekhaya manje. Seyisukile
kuwe, ngaso lesosikhatsi. Uma loko kunjalo, phakamisa sandla
sakho. Jikitisa sandla sakho, uma loko kunjalo. Sekusukile
kuwe. Sewuphilisiwe.

310 O, alibusiswe liGama leNkhosi Jesu! Wota, ukholwa.
Moya loyiNgcwele ahamba emgceni. O, kumangalisa kanjani
pho! NiyaMkholwa na? Bukani kutsi Wenteni! Ngifisa
kwangatsi bengingachaza ebandleni lami kutsi lomuvo uyini,
kutsi kukanjani loko, kulelinye live, ufanele utibute kutsi
ngabe ulatabernakeli mbamba yini, noma cha. Hloniphani
ngekutitfoba. Hloniphani ngekutitfoba.

311 Ngibona lotsite khashane, khashane. Kungena e—
endzaweni. Yindvodza. Uvela eveni lapho kunencumbi
yetihlahla. Kuse Virginia. Uphetfwe sifo sekucacamba
kwematsambo. Uyakholwa kutsi Nkulunkulu uyakuphilisa
futsi akusindzise na? Uyakwemukela na? Uyakholwa na?
Uvela eVirginia, lapha, kutophiliswa esifeni sekucacamba
kwematsambo. Akunjalo loko na? Yonkhe indlela…Yebo,
mnumzane. Sewuphilisiwe manje. Sewungabuyela emuva. Futsi
inkhatsato yakho yenhlitiyo seyisukile kuwe. Jika uphume
elayinini bese ubuyela emuva, sewusindzile. Nkulunkulu
uyakusindzisa. Kukholwa kwakho kukusindzisile.

312 Kholwa yiNkhosi Jesu Khristu! Uyakholwa kutsi Uvukile
kulabafile na? Bufakazi lobungenakuphosisa bekuvuka
kwaKhe! Bani nekukholwa!

313 Manje, ngiyacolisa, mnumzane. Ngiyacolisa kunibambelela.
Aku—akusimi lolawula loku. Kuyangilawula; hhayi mine Kona.
Kuyangilawula. Ngingasho kutsi sengiphelelwa ngemandla
kakhulu. Kodvwa ngiyati ngisedvute nalomunye umuntfu,
indvodza lenenhloko lemphunga. Si…Ngiyati ufake tibuko.
Lokukutsi, loko bekungaba yintfo letsite lengalungi kuwe,
bekungaba ngemehlo akho. Kodvwa Nkulunkulu wati konkhe
ngawe, mnumzane. Kunjalo. Ulapha kutsi uphiliswe e—e…
Uneluvalo, uphatseke kabi impela. Kubangwa yi—yinkhatsato
yelidlala lebesilisa. Unenkhatsato yelidlala lebesilisa. Uma loko
kunjalo, phakamisa sandla sakho. Kantsi futsi unenkhatsato
yenhlitiyo. Kunjalo. Unayo. Futsi, bukani, ngibona kwenu…
Angikaze ngikubone emphilweni yami. Kodvwa tinhlavu
tekucala temagama akho ngu A. A. Miller. Kulungile,
useMount Valley. Usendleleni yakho leya ekhaya, kutsi ululame.
Nkulunkulu akubusise. Hamba, utfokota, futsi ukholwe.

314 Mnumz.Mills, kulula kuwe.Manje ufanele uhambe, ukholwa
ngayo yonkhe inhlitiyo yakho. Ngisihambi kuwe, angikwati,
kodvwa Nkulunkulu uyakwati. Ngabe kunjalo na? Uyativela
kutsi yonkhe intfo seyihambile, kulungile manje? Nkulunkulu
akubusise. Hamba uye ekhaya futsi usindze.

Nonkhe!

315 Yini kuvuvuka kwenhlitiyo, kuNkulunkulu na?
Angayiphilisa noma ngasiphi sikhatsi. Angakutfumela emuva
eCampbellburg, noma ngabe kukuphi, wesifazane lophilile.
Uyakukholwa na? Angikwati. Angikaze ngikubone emphilweni
yami. Ngisihambi kuwe. Kodvwa Uyakwati, nekutsi ungubani,
nekutsi uvelaphi. Ngabe kunjalo na? Ukwembulele kona.
Ngabe kunjalo na? Yebo-ke, uyalukholwa lolugcobo lolukimi
manje, lokwatiko nako konkhe ngawe, (angikaze ngikubone
phambilini), uma ngibeka tandla tami etikwakho, utosindza na?
[Lodzadze utsi, “Yebo.”—Umhl.]

316 EGameni laJesu Khristu, ngiyamekhuta lodeveli. Sathane,
uyadalulwa. Udvonse labantfu laba bemiseleni sikhatsi lesidze
ngalokwenele. Phuma kulowesifazane, eGameni laJesu Khristu.
Amen.

Chubeka uhambe ngendlela yakho, ujabulile.
317 Inkhatsato isecolo lakho, kodvwa Nkulunkulu
angakusindzisa. Angeke yini Akwente? Angakuphilisa!
Uyakholwa kutsi Ukwentile na? Uma ukukholwa ngenhlitiyo
yakho yonkhe! EGameni laJesu Khristu, iNdvodzana
yaNkulunkulu, ngekhuta lokugula loku. Kwangatsi ungahamba
futsi welulame. Nkulunkulu akubusise. Hamba, ukholwa ngayo
yonkhe inhlitiyo yakho.
318 Wota, ungeta. Ngenhlitiyo yakho yonkhe, manje, uyakholwa
na? [Lodzadze utsi, “Yebo.”—Umhl.] Ngisihambi kuwe.
Angikwati, angati lutfo ngawe. Angikaze ngikubone emphilweni
yami, ngekwati kwami. Kodvwa Nkulunkulu Somandla
uyakwati. Akakwati yini? Wati konkhe ngawe. Uyati kutsi
ungubani, wati yonkhe intfo. Anginayo, anginayo indlela
yekwati, kodvwa Yena unayo. Kodvwa uyakholwa kutsi ume
eBukhoneni, hhayi kwemnakenu, kodvwa ngaYe lowabuka
lowesifazane futsi wamtjela kutsi yayikuphi inkhatsato
yakhe na? [“Yebo.”] Ngiyabona, emkhatsini wakho nami kuta
litafula, futsi ubuyela emuva kulo. Unenkhatsato yesisu. Loko
kubangelwa tilondza esiswini. Manje hamba udle lidina lakho.
Jesu Khristu uyakusindzisa. Hamba, ukholwa ngayo yonkhe
inhlitiyo yakho.
319 Wota, mfo lomncane. Uyangikholwa kutsi ngingumprofethi
waKhe na? [Lomfo utsi, “Ngiyakholwa.”—Umhl.] Ngawo
wonkhe umphefumulo wakho, uyakwemukela na? Ngisihambi
kuwe, kodvwa Nkulunkulu uyakwati. Akunjalo loko na? [“Yebo.
Kunjalo.”] Ufuna kwendlula kulenkhatsato yenhlitiyo futsi
usindze na? [“Ngiyafuna.”] Kulungile, hamba ngendlela yakho,
utfokota. Kukholwa kwakho kuyakusindzisa, kuyakuphilisa
futsi kukusindzise.
320 Ungeta, dzadze na? Bewunenkhatsato yesisu, futsi. Futsi
ngesikhatsi loyodzadze aphiliswa emizuzwini lembalwa nje
leyendlulile, nenkhatsato yesisu, kuva lokungakejwayeleki
sibili kufika etikwakho, akuzange na? Waphiliswa, ngesikhatsi
lesifanako. Hamba ngendlela yakho, futsi udle lidina lakho,
futsi usindze.
321 Ngifuna kusho lokutsite, mnaketfu. Nkulunkulu uyakwati.
Emkhatsini wakho nami kume litfunti lelimnyama. Sifo
lesibulala bantfu labanengi kunanoma yini lenye. Yinkhatsato
yenhlitiyo. Unekuvuta enhlitiyweni yakho, futsi bakutjela
kutsi ungeke ukuncobe. Kodvwa Nkulunkulu uyati kutsi
ungakhona. Uyakholwa kutsi Nkulunkulu utokuphilisa khona
manje na? [Lomnaketfu utsi, “Yebo.”—Umhl.] EGameni laJesu

Khristu, yemukela kuphiliswa kwakho, futsi ukweshe ngembili
uyindvodza lephilile. Hamba, uniketa ludvumo nenkhatimulo
kuNkulunkulu!
322 Intfo lefanako yayineliphutsa kuwe. Kwabangela inhlitiyo
lenekwetfuka, noko, simo sakho. Kunjalo. Manje uyakholwa
kutsi sewuphilisiwe na? Bese-ke ubuyela ekhaya lakho, utfokota,
futsi usindziswa ngenca yenkhatimulo yaNkulunkulu.
323 Buka lapha, dzadze. Uyakholwa na? Umzuzu nje. Sitihambi
lomunye kulomunye. Asatani.
324 Kodvwa kukhona kwetfuka lokwesabekako lokuvela
ngembili, noma, ummango, ngesikhatsi lodzadze enyukela
lapha. O, kukuto tonkhe tetsameli.
325 Buka ngalapha, umzuzu nje. Uyati, dzadze, mine
angikaze ngikubone emphilweni yami, angati lutfo ngawe.
NguNkulunkulu kuphela yedvwa lokwatiko. Kodvwa,
ngiyakubona, u—uphatseke kabi. Kwetfuka. Unekwehluleka
kwemcondvo, futsi u—uwisa tintfo ngasosonkhe sikhatsi.
Ngiyakubona uwisa titja netintfo. Futsi benikhuleka,
ngaphambi nje kwekutsi nite lapha, esitulweni, nihleti edvute
nesiyilo. Futsi nicele Nkulunkulu, uma ningafinyelela ngalapha
futsi ngibeke tandla etikwenu, nitosindza. Lelo liciniso. Ngabe
loko akunjalo na? Phakamisani tandla tenu. Kunjalo.

Ngumoya. Leyontfo ingetulu kwetetsameli.
326 Loyodzadze lomncane lohleti khona lapho, thishela
weliBhayibheli, ahleti lapho aphetfwe yintfo lefanako. Develi
ucamba emanga kuwe, dzadze. Sewulungele kukhululwa.
327 Bukani lapho, kuso sonkhe lesakhiwo, lapha, ndzawo
tonkhe. Naku kuhleti lomunye khona lapha. Ukhona munye
khona ngaleya. Nangu munye lapha. O!
328 Nonkhe nine leninenkhatsato yemizwa, manini ngetinyawo
tenu umzuzu nje. Uma nitsandza,manini ngetinyawo tenu.

Manje khotsamisanni tinhloko tenu, wonkhe umuntfu.
329 O, Sathane, wena moya lomubi! Uyadalulwa. Phuma
kulabantfu laba. Ngiyakusola, eGameni laJesu Khristu. Yekela
labantfu laba. Phuma.
330 Buka lapha manje, dzadze. Umzuzu nje. Manje
sewukhululekile. Konkhe sekuhambile kuwe. Ngifuna
kubuta…Nonkhe seniphilisiwe. Lonkhe licembu lenu
seliphilisiwe. Bubi bukushiyile. Manje utiva uthule impela.
Sewukahle manje. Manje hamba ngendlela yakho, ujabulile,
utfokota, ubonga Nkulunkulu ngako. Kulungile.
331 Wota, mnumzane.Wena nami sitihambi lomunye kulomunye.
Asatani. Angikaze ngikubone, emphilweni yami. Nkulunkulu
uyakwati. Buka lapha,mnumzane. Ngibuke nje umzuzwana.

332 Manje, etetsamelini. Nasi sihambi. Angikaze ngiyibone
lendvodza. Angiyati, angikaze ngiyibone. Nkulunkulu uyakwati
loko. Ngekwati kwami, angikaze ngimbone, emphilweni yami.
333 Kodvwa ngiyamemetela kutsi Jesu wavuka kulabafile, kutsi
tintfo letifanako Jesu latenta ngesikhatsi Alapha e—emtimbeni
lowawukhona kutibona, tikhona lapha namuhla tenta intfo
lefanako. Uvukile kulabafile, futsi uphila kute kube phakadze.
Abusisiwe emehlo enu lenibona letintfo leti futsi nikholwe
yiNkhosi Jesu!
334 Lendvodza, sihambi. Angikaze ngiyibone, futsi
mhlawumbe ayikaze ingibone. Uma ngine…Uma ngake
ngambona, Nkulunkulu uyati kutsi angikukhumbuli. Watsi
bekasihambi kimi. Kodvwa Nkulunkulu uyamati. Uma
Nkulunkulu atokwembula, kuleyondvodza ime lapho, sihambi
ngalokuphelele kimi, kona kanye nje lokuliphutsa kuye, konkhe
ngako; asho kutsi yini lengalungi ngaye, noma ngabe kuyini,
futsi uyati kutsi angati lutfo ngako, nitomemukela Khristu
njengemphilisi wenu, nonkhe na?
335 Lesakhiwo sesicale kufiphala saphindze sabuya. Uma
kuphela nisicondza sizatfu sekutsi ngikhulume nani, bangani!
Uya kulelinye live. Uyindzawo leyehlukile. Uphansi le
emfudlaneni wesikhatsi, emphilweni yalomuny’umuntfu,
ubabona, kutsi babobani nekutsi bakuphi. Anicondzi.
Ngiyacondza kutsi akukwenti, akusebenti kahle ekhatsi lapha,
ngoba kusekhaya. Kunjalo. Kodvwa niyabona kutsi Uvukile
kulabafile. Niyabona kutsi nginitjele liciniso.
336 Manje ngibuke, mnumzane, umzuzu nje, kute wena nami
sikhone kuchumana neNkhosi Jesu. Uma ngiyinceku yaKhe,
Jesuwatsi, “Letintfo leNgitentakoMine nani niyotenta.”
337 “Kusesikhashana nje nelive lingeke lisaNgibona,”
loyo ngulongakholwa. Baphumele emidlalweni yebhola
nekubhukusha, kanjalonjalo. Abayuze baMbone.
338 “Kodvwa nine nitoNgibona, ngoba Ngitawuba nani, nakini,
kute kube sekupheleni kwemhlaba.”
339 Khona-ke, uma Avukile kulabafile, futsi Ume lapha manje
ekuseni, nalolugcobo lenginalo manje akusilo lami, kodvwa
LingelaKhe. Khona-ke bewungeke uyifihle imphilo yakho
kube bewufanele, ngoba sichumene lomunye nalomunye,
ngeMuntfu longuMoya. Uma Nkulunkulu angembula kimi loko
lenikumele lapho, ungakwemukela ngenhlitiyo yakho yonkhe
na? [Lomnaketfu utsi, “Yebo, mnumzane.”—Umhl.] Utokwenta
na? [“Yebo, mnumzane.”]
340 Uphetfwe yinkhatsato yesisu. Kunjalo impela. Nesizatfu
sako, kungoba uyi…Kubangwa simo sekuguliswa yimizwa.
Futsi akusiko kwetfuka, ngephandle, kuchachatela kwesaba.
Ngiyabona ungulocabanga ngalokujulile. Uhlala njalo uhlela
intfo letsite, uwela emabhuloho ngaphambi kwekutsi uke ufike

kuwo. Wenta tintfo letingazange tifezeke, futsi utjeliwe loko
phambilini. Kunjalo. Kodvwa akubenteli lokuhle kukutjela,
ngoba…Kodvwa manje kutobanjalo, ngoba niphilisiwe. Uya
ekhaya uyindvodza lephilile. JesuKhristu sewukusindzisile.
341 EGameni laJesu Khristu iNdvodzana yaNkulunkulu,
ngekhuta wonkhe umoya lomubi lohlupha lendvodza. Futsi
kwangatsi angahamba ngekuthula, ngeliGama laJesu Khristu.
Amen.

Nkulunkulu anibusise.
342 Niyakholwa na? [Libandla litsi, “Amen.”—Umhl.] Yonkhe
inhlitiyo yenu na? [“Amen.”] Niyakholwa kutsi Jesu Khristu
wavuka ngeliPhasika na? [“Amen.”] Niyakholwa kutsi
Bukhona baKhe bulapha manje na? [“Amen.”] Ungangilalela
njengemprofethi waKhe na? [“Amen.”] Uma utokwenta, kanjalo,
nonkhe ningaphiliswa khonamanje.Wonkhe umuntfu losekhatsi
lapha angasindziswa. Niyakukholwa na? [“Amen.”] Khona-ke
khotsamisa inhloko yakho.
343 Nkulunkulu Somandla, mcalisi wekuPhila, mniketi waso
sonkhe sipho, tfumela sibusiso saKho sebuNkulunkulu
etikwaletetsameli leti. Futsi manje njengoba uMoya waKho
unyakata, naletetsameli leti lapha kulesimo lesi, Ngekhuta
wonkhe umoya longcolile, lonkhe lidimoni lelibophe bantfu
labagulako. Khristu ulapha, Lowavula iminyango wase
ukhulula labatfunjiwe, futsi bonkhe bakhululekile ngoba Jesu
wavuka kulabafile futsi Uyatifakazela lapha namuhla.

Sathane, phuma kubantfu, eGameni laJesuKhristu.
344 Futsi akutsi wonkhe umuntfu manje lokholwako,
anginandzaba kutsi simo sini, nine lenisetimbokweni
tekuhamba lapho, nisukume, wonkhe umuntfu asukume,
eGameni laJesu Khristu, futsi asindze futsi aphiliswe. 



BUFAKAZI BEKUVUKA KWAKHE SSW55-0410M
(Proof Of His Resurrection)

LoMlayeto ngeMnaketfu William Marrion Branham, kwekucala wetfulwa
ngesiNgisi ngeliSontfo leiPhasika ekuseni, ngenyanga yaMabasa 10, 1955,
eTabernakeli laBranham eJeffersonville, eIndiana, eU.S.A., utsatselwe
ekucopheni kwetheyiphu lenamazibuthe futsi wakhicitwa ungakafinyetwa
ngesiNgisi. Loku kuhunyushwa ngeSiSwati kwakhicitwa kwakhishwa yiVoice
Of God Recordings.

SWATI

©2023 VGR, ALL RIGHTS RESERVED

VOICE OF GOD RECORDINGS, SOUTH AFRICA OFFICE

58 DISA ROAD, ADMIRAL’S PARK, GORDON’S BAY 7140 WESTERN CAPE

REPUBLIC OF SOUTH AFRICA

VOICE OF GOD RECORDINGS

P.O. BOX 950, JEFFERSONVILLE, INDIANA 47131 U.S.A.
www.branham.org



Inotsisi yelilungelo lemtsetfo

Onkhe emalungelo agodliwe. Lencwadzi ingaprintwa 
ngeprinta yasekhaya yentelwe kutsi umuntfu atisebentisele 
yena noma kutsi iniketwe labanye, mahhala, njengelithulusi 
lekusabalalisa liVangeli laJesu Khristu. Lencwadzi 
akukamele itsengiswe, iphindze ikhicitwe tibetinengi, iposwe 
kuwebsayithi, igcinwe ngeluhlelo lwekutsi iphindze itfolakale, 
ihunyushelwe kuletinye tilwimi, noma isetjentiselwe kuticelela 
timali ngaphandle kwemvumo lebhaliwe lecondzile ye Voice 
Of God Recordings®.

